
SETSWALELO SA PASEKA

 Ka nnete monyetla go ba mo mosong wo, ka go letšatši
le la matswalo a kgaolo ya Banna ba Kgwebo ba Full

Gospel fa mo Phoenix, le go tseba gore Morena o mphile karolo
ye nnyane ya lona, go ba karolo ya kopanelo ye. Ke nyaka
go dumediša Ngwanešu Carl Williams le mosadi wa gagwe,
Ngwanešu Stromei, bohle fa mo sefaleng, Ngwanešu Shores,
NgwanešuOutlaw, badiredi, le lena bohle batho ba bakaone.
2 Le a tseba, ke—ke bile le letšatši la matswalo beke ya go
feta, le nna. Gomme ke no ba mahlalagading a bogolwanyana
ga nthathana go feta lefapa. Ke a dumela o rile, “Tlhano le…
mengwaga bogolo, go lefapa.”
3 Yo mongwe o rile, letšatši le lengwe, o rile, “O yo mokae,
Ngwanešu Branham?”
4 Ke rile “Masomepedi tshela.” Gomme ke rile, “Ke phumotše
mengwaga ye masomepedi tlhano ya mathomo. Ga se ka Mo
direla gabotse ka go yona.” Ke rile, “Ke a holofela O a dira, le
yena.” GoMo dira a e dire go tla fapana.
5 Eupša ke mo gobotse go ba mo. Gomme bjale ga re nyake go
tšea nako ye ntši ya lena. Ka gobane re…Nna—nna ka mehla ke
a boifa, ka morago ga go kwa a mangwe a mabopaki a makaone
a, le dilo tše di yago pele, tšeo ke…le dipina, gore ke tla dira se
sengwe se se tla swabišago tšeo. Gomme ke be ke nyaka go oketša
go bjona, ge go be go ka ba e ka ba eng nka kgonago go e oketša
go yona. Bokgaetšedi ba…
6 Ngwanešu yola a opetšego pina mosong wo, ngwanešu wa
lekhalate, ke leboga yeo,LeihloGodimoGaPhorogohlo.
7 Gomme bokgaetšedi ba ba opetšego pina ye, ba bile dithušo
tša ka ge e sa le ke le mo nako ya pele. Ke na le yeo. Ke na le
yeo godimo ga rekoto, gomme ke sa tšwa go e raloka ntle, Ke
Tla Rata Go Bolela Go E Fetša Le Yena. Gomme ke kgopetše
Ngwanešu Dawson Riley kua, mogwera wa ka, ge a ka dira, ba
bangwe ba bona, ge ba ka bona ge ba ka hwetša bahumagadi
bale, ge ba ba sa le mo lefaseng, go e opela gape mosong wo.
Gomme ke a holofela Terry o e hweditše. Gomme ke a nagana o
dirile. Ke nyaka go tloša yeo kua, mohlomongwe, go rekoto goba
se sengwe, ka gobane ka nnete ke rata pina yela. Gomme yeo ke
ya ka…tlhologelo ya ka ke go bolela go e fetša le Yena. Ke a
nagana rena bohle re nyaka go dira seo. Ke ka baka leo re lego
fa mosong wo.
8 Bjale, dikopano tše di tlago, beke ya go latela. A go lokile go
bolela? [Ngwanešu o re, “Nnete.”—Mor.] Ke—ke go ba gae beke
ye e tlago, ka tabarenekeleng, Lamorena la go latela, bakeng

sa tirelo ya Paseka; Mokibelo bošego, Lamorena, le Lamorena
bošego. Gomme ka gona ke ya morago California. Lena batho
bohle tikologong ya California, eba go thaba nnete go ba le lena
ka kopanong godimo kua. Gomme ke a nagana Billy o rometše
ntle kwalakwatšo ya phošo. Ke…O rile, “Ke Biltmore Hotel,”
ke a dumela, “e swanetše go ba.” Ke…[Yo mongwe o re, “Go se
kgone go e hwetša.”] Go se kgone go e hwetša. Gomme a ke ka
Eastmont? [“Embassy.”] Embassy, Embassy Hotel. Kafao mang
kapa mang wa batho ba Full Gospel ka kua ba tla go tsebiša, ge
o le godimo ka tseleng yela.

9 Gomme ka gona re boa morago go tšwa kua, gomme ke ya
Afrika Borwa nako yeo. Feela kgwedi e tee go tloga lehono, re
sesela Afrika Borwa, re letetše nako ye kgolo ka Moreneng, e
ka ba ditšhaba tše tharo tlase kua. Kafao ka nnete re—re sodipa
dithapelo tša lena. Go molaleng nka se kgone go le bona gape,
ge Morena a re rwala go ya, go fihla ke boa morago. Gomme ke a
holofela ke na le pego ye kgolo go lena ge ke boamorago.

10 Nako ya go feta tlase kua, ke a nagana gore Morena o mphile
kopano ye kgolokgolo kudu nkilego ka ba le yona. Gomme
nako ye nngwe, bakeng sa pitšo ya aletara…Bjale, se ke ntle
go badudi ba mapae. Bokgole bjo ke tsebago, go bile dikete
tše masometharo ba amogetše Kriste ka nako e tee. Gomme re
naganne mohlomongwe ba be ba era phodišo ya mmele, ka gore
go bile e ka ba dikete tše masomepedi tlhano ba fodišitšwe ka
nako e tee. Gomme letšatši la go latela, ratoropowa—waDurban,
e lego Sidney Smith, o rile, “Eya lefastereng la gago, lebelela go
tla go theoga mokgotha.” Gomme go be go le morwalo wa bene
ka morago ga morwalo wa bene, di nno pakelana diphata tša
go hlotlela tša kgale le dilo, go no pakelana godimo; ba bego ba
etla morago, ba setlogo, ba le ntweng seng sa bona, ba be ba etla
go theoga mekgotha ya toropokgolo, ba opela Dumela Feela ka
leleme la bona la setlogo.

11 Ke a le botša, pelo ya ka e ile ya tsikinyega. Go swana le…
Ge o bona se sengwe bjalo ka seo, Ngwanešu Shores, o ikwela
gore mošomo wa gago ga se wa lefeela nako yeo. Le a bona, o
lekile. Gomme ke a holofela gore Modimo o e boeletša gape, e
sego ka gobane—ka gobane re ya tlase kua, eupša ka gobane re
lebeletše go Tla ga Morena.

12 Gomme bjalo ka ge pina e rile, re nyaka ntle ye nnyane yela,
nku ya go lahlega, yeo, yeo…A—A ka se tle go fihla nku yela e
le ka gare. Ye nngwe le ye nngwe e swanetše go ba ka lešakeng. A
ka se tswalele lemati go fihla yela yamafelelo e le ka gare. Kafao,
banešu modiredi, ke na le nnete le lena, mosong wo, ya go leka go
tsoma ntle nku yela ya mafelelo. E ka no ba ka Phoenix, mosong
wo. Ga ke tsebe. Eupša ge ya mafelelo e etla ka gare, nako yeo
Modiši o tla tswalela lemati.



SETSWALELO SA PASEKA 3

13 [Ngwanešu o re, “Ngwanešu Branham?”—Mor.] Ee? [“A nka
no bolela lentšu?”] Ka kgonthe o ka kgona. [“Ke lebetše se
sengwe. Re be re bolela ka…” Ga go selo godimo ga theipi.]
Seo se lokile ka go phethagala. [“Gomme ke a tseba, yo mongwe
le yo mongwe o lebala se sengwe, gatee ka lebakana.”] Ga ke
dire. [“Oo!”]
14 Ke nna yo a swanetšego go ngwala ntle se ke yago go se
bolela, go nyakile. Ke nna…Ge e sa le ke a tšofala, ke hwetša
bothata go elelwa, ke beaMangwalo a ka fase, le go ya pele. Go be
go le, ke be ke kgona go lokologanya Mangwalo a masometlhano
ka monaganong wa ka, le go se tsoge ebile…le go feta thwi go
ya pele go le kgabola, eupša ke na le dimaele tše ntši tša mokgwa
ka morago ga wona matšatši.
15 Kafao, re lebeletše go Tla ga Morena. Morena a le
šegofatše bohle!
16 Gomme ka gona o tsogamo, le go nagana…Odula fasemo le
go kwa batho ba ba paka. O a nagana, “Gabotse, ge ke tsoga, ke
ya go bolela se sengwe ka sela.”Ka gona, go na le bontši go bolela,
o tla se bolela letšatši lohle. Eupša, ka kgonthe ke le leboga bohle.
A nke lefapa le lennyane le le no tšwelapele le gola. A nke kereke
ye nngwe le ye nngwe ka Phoenix e tšwelelele go gola go fihla
Jesu a etla, ke thapelo ya ka ya tlhokofalo.
17 Bjale, ke a nagana, go no re khutšiša ga nnyane ga nthathana,
a re emeleleng ge re sa na le thapelo. A le ka dira?
18 Ramaatlakamoka Modimo, Tate wa Morena wa rena Jesu
Kriste, Yo a Mo tsošitšego go tšwa bahung, le go Mo fa rena
bjalo ka sehlabelo, le Morena le Mophološi. Re a Go thabela ka
monyetla wo re nago le wona mosong wo, go ema ka Bogoneng
bja Gago, le batho ba Gago bao ba lopolotšwego le go lebelela go
Tla ga Gagwe la bobedi ga letago, go re amogela go Yenamong.
Ge go na le sebe magareng ga rena, Morena, re hlwekiša ka
motšitla wa Gago. Gomme re a rapela, Tate wa Magodimong,
gore O tla fodiša motho yo mongwe le yo mongwe wa go babja
yo a lego magareng ga rena.
19 Gomme ge go ka ba, ka sewelo, bao ba sa Go tsebego, ka go
kolobetšo ye kgolo ye ya Moya wo Mokgethwa ye re e lwelago
ka tlhokofalo, gomme re re ke kgapeletšo, go ya ka Lengwalo
bakeng sa letšatši le la mafelelo, re a rapela, Modimo, gore O
tla wela godimo ga rena bohle, lehono, le go re kolobeletša ka
Mmeleng ka boswa, le go tliša bao ba lego ka ntle, ka gare, le
bona, Tate.
20 Re šegofatše ge re bala Lentšu la Gago le go katana le go
bolela se e lego Therešo ya Lentšu la Gago. Tswalela melomo ya
rena go se e sego therešo, gomme bula dipelo le melomo ya rena
go se e lego Therešo, ge re neela borena goWena. Šomiša melomo
ya rena go bolela, le ditsebe tša rena go kwa, le dipelo tša rena go

amogela. Ka gore re e kgopela ka go la Jesu Leina, Yo a e beilego
gore e be bjalo. Amene.
21 Ke rata go bala go tšwa go Lentšu le Lekgethwa, mafelo a
mararo ka Beibeleng. Gomme ge le ka no swaya a, gomme le
nyaka go a rwala go ya pele go kgabola, go a bala bakeng sa
tshedimošo ya go ya pele, nka thaba kudu ge le ka a swaya fase.
Mafelo a ke yago go a bala ke Mateo 28:1-10, le Kutollo 1:17-
18, Baroma 8:11. Gomme a nke ke a boeletše gape. Gomme bjale
Mateo 28:1 go fihla 10, Kutollo 1:17 go fihla 18, le Baroma 8:11.
22 Bjale re batamela Paseka. Gomme bjalo ge le hwetša madulo
a lena, le go le swaya fase. Ke a dumela beke ye e tlago ke beke
ye kgolokgolo gagologolo ya histori go dibeke tšohle tša ngwaga.
Ke nagana selo se segologolo re tla se ketekago beke ye, beke
ye e tlago ye, e bile tiragalo ye kgolokgolo ye e kilego ya direga
lefaseng. Ga ke nagane eng kapa eng e ka kgona go e feta. O
re, “Go lokile, pa—pa papolo e be e le ye kgolo.” Eupša banna
ba bantši ba hwile, banna ba bantši ba bapotšwe, ebile le ka
matšatšing a go swana aMorena wa rena. Eupša go bile yoMotee
feelawa bonaYo a tsogilego go tšwa bahung. Seo se e tswaletše.
23 Bjale ke nyaka go bala. Gomme wo ke mohuta wa molaetša
wo monnyane wa pele ga Paseka, Morena ge a rata, e ka ba
metsotso ye masomenne. Bjale a re baleng go tšwa go Ebangedi
yaMokgethwaMateo, tema ya 28, go thoma.

Mafelelong a sabatha, ge go thoma go sa go ya go
letšatši la pele la beke, go tlile Maria Magadaline le
Maria yo mongwe go bona lebitla.

Gomme, bonang, go bile tšhišinyego ye kgolo ya
lefase: ka gore morongwa wa Morena o theogile go
tšwa legodimong, gomme a tla a kgokološetša leswika
morago go tloga mojako, gomme a dula godimo ga lona.

Sefahlego sa Gagwe se be se le bo ka legadima, gomme
seaparo sa gagwe bošweu bo ka leswele:

Gomme ka poifo ya gagwe bašišinyi ba dirile…baleti
(ntshwareleng) ba ile ba roromela, gomme ba ba bjalo ka
banna ba go hwa.

Gomme morongwa a araba le go re go basadi, Lena
se boifeng: ka gore Ke tseba gore le nyaka Jesu, yo a
bapotšwego.

Yena ga a mo: ka gore o tsogile, bjalo ka ge a boletše.
Etlang gomme le bone lefelo mo Morena a robetšego.

Gomme eyang ka pela, gomme le botše barutiwa ba
gagwe gore o tsogile go tšwa bahung: gomme, bonang,
o le eta pele go ya Galelia; kua le tla mmona: bonang, ke
le boditše.

Gomme ba tloga ka pela lebitleng ka letšhogo le thabo
ye kgolo; gomme ba kitima gomme ba tlišetša bona
barutiwa lentšu.
Gomme ge ba sa ya go botša barutiwa ba gagwe,

bonang, Jesu o kopane le bona, a re, Bohle dumelang.
Gomme ba tlile le go mo swara maoto, le go mo rapela.
Nako yeo Jesu a re go bona, Se boifeng: eyang le botše

baena ba ka gore ba ye ka Galelia, gomme kua ba tla
mpona.

24 GommeKutollo, tema ya 1, le temana ya 17 le 18.
Gomme ge ke mmone, ka wela maotong a gagwe bjalo

ka mohu. Gomme a bea seatla sa gagwe sa go ja godimo
ga ka, a re go nna, Se boife; Ke nna wa mathomo le
mafelelo:
Ke nna wa go phela, gomme ke be ke hwile; gomme,

bonang, Ke a phela go ya go ile, Amene; gomme ke swere
dinotlelo tša lehu le hele.

25 Gomme ka go Puku ya Baroma, tema ya 8, gomme go thoma
ka temana ya 11.

Eupša ge Moya wa yo a tsošeditšego Jesu godimo go
tšwa bahung o dula ka go lena, yo a tsošeditšego Kriste
godimo go tšwa bahung o tla phediša mebele ya lena ya
go hwa ka Moya wa gagwe wo o dulago ka go lena.

26 Bjale ke tshepa gore Morena Jesu o tla oketša ditšhegofatšo
tša Gagwe go dipalo tša Mantšu a. Ka go bona gore, Paseka, ke
tempile ka pelong ya ka mong bjalo ka kopano ye kgolokgolo,
goba tiragalo ye kgolokgolo ya—ya ngwaga.
27 Ke nyaka go le kgopela le ntshwarele nakwana. A ga se
mohuta wa go šutša ntle fao go lena, mohuta wa go rora? A go
lokile? A le kgona go e kwa gabotse ka mokgwa woo? Oo! Ga le
kgone go e kwa. A go kaone, thwi ka mokgwa woo? Ke be ke sa
nyake go ba kgauswi kudu.
28 Bjale, gobaneng ke bolela se, ke ka gobane ke, Paseka,
O netefaditše se Beibele e se boletšego. Tšohle Lengwalo le
ngwadilwego ka Yena go di dira, O tswaletše Bomesia bja
Gagwe ge A tsogile go tšwa bahung, setswalelo sa Paseka. Re
na le bontši lehono ka sona go bolela ka sona, fao, go reka
ditswalelo tša Paseka. Gabotse, ke rata go bolela mosong wo ka:
Setswalelo Sa Paseka. Ke setswalelo sa go fapana go feta se re
se rekago ka tšhelete ya rena, bjalo ka setswalelo go ya godimo
ga mangwalo, ke a nagana, Mokgatlo wa Tuberculosis goba eng
ba o bitšago. Ke—ke a nagana setswalelo se ke setswalelo sa go
fapana gannyane. Gomme ka go ba Paseka ke letšatši le legolo la
ngwaga go rena Bakriste re tleleimago go ba bana ba Modimo,
ke nyaka go leka go šwahlela ka go yona le go bona ka fao re ka
bago kopanelo le selo se segolo se seoKriste a re diretšego sona.

29 Lentšu la Modimo le boletšwe a mantši, makgolo a mantši a
mengwaga pele ga go Tla ga Gagwe, ga go bapolwa ga Gagwe, le
ga lehu la Gagwe, le ga tlaišego ya Gagwe, le tsogo ya Gagwe
gape. Re tla be re eya go kgabola ditirelo tše, mohlomongwe,
beke ya go latela, ge re theetša go a rena—a rena mananeo a
seyalemoya; le ka dikerekeng tša rena, le badiša ba rena, le go
ya pele, beke ye e tlago.
30 Eupša go matšatši ohle le go dilo tšohle tše Jesu a di dirilego,
gomme go leboga gohle go hlatsela ga Gagwe Lentšu la Modimo
le se A se dirilego go Le phethagatša: go fodiša balwetši, go tsoša
bahu, go lelekela bodiabolo ntle, go rera Ebangedi go badiidi,
le go phethagatša Lentšu le lengwe le le lengwe leo Modimo a
boletšego gore O tla le dira ge A tlile; gomme le gona gape go
tlaišega bakeng sa dibe tša rena, legatong la rena, go ba seloba
sa sebe, mo sefapanong, moo go sego yo motee gape a bego a ka
kgona go e dira eupša Yena. Eupša ka godimo ga tšeo tšohle, ke
a nagana Paseka e tswaletše selo ka moka.
31 Ka gobane, go bile baprofeta lefaseng, ba ba profetilego pele
gaGagwe. Go bile baprofeta lefaseng, ba ba fodišitšego balwetši,
ebile le go tsoša bahu, le go dira maswao a go swana Jesu a a
dirilego.
32 Eupša Paseka e e netefaditše. E tswaletše Lentšu la Modimo
go ya go ile, go modumedi wa therešo. Leswiswi lohle le pelaelo
di pšhatlagantšwe, mosong wola wa go šegofala. Motho o be a
tswaleletšwe, bjalo ka ge go be go le, ka ntlong ya kgolego, ebile
le go batho ba bodumedi pele ga letšatši le, ka gobane ba be
ba…bone mesepelo ye megolo ya bodumedi, le go sepela ga
Moya wo Mokgethwa, le go ya pele. Eupša ge motho a hwile,
go bonagetše go e ruma. Eupša ge Yo a tlile, gomme o rile,
“Ke na le maatla go bea bophelo bja Ka fase; Ke na le maatla
go Bo tšeela godimo gape,” gomme ka gona a ya a netefatša
se A se boletšego, go nna, seo—seo ke setswalelo sa yona, ge—
ge se sengwe se boletšwe gomme se retologa go dikologa le go
netefatšwa.
33 Ge motho a boletše, go swana le Columbus, o be a dumela
lefase e be e le ntikodiko, gomme o šeditše dikepe, bjalo ka ge re
botšwa, ka mo di tlilego ka gare, gomme o be a kgona go bona
ntlhohlo pele a ka kgona go bona sekepe. Gomme e hlatsetše go
yena gore lefase e be e le ntikodiko. Batho ga se ba ke ba dumela
seo ka letšatšing lela, eupša o be a le monna wa pono. O tšwetše
ntle go netefatša tlwa se a bilego le pono ya sona, e be e le therešo.
34 Gomme Modimo o bile le morero go netefatša Lentšu la
Gagwe, Therešo. Kafao O…Go bile Monna yo motee feela a
bego a ka kgona go dira seo, gomme yoo e be e le Jesu. Gomme O
tlile le go netefatša seo go ba Therešo. Seo se e tswaletše. Gomme
seo se kgaotše ditswalelo tšohle tša leswiswi, le go šwalalanya
tšohle di—di ditumelokhwele tša mabodumedi a mangwe, le go

ya pele, moo banna ba bagolo ba phagametšego godimo le go
bolela tše kgolo, dilo tše botse; eupša ba, yo mongwe le yo
mongwe, ba ka lebitleng. Eupša bodumedi bja rena bja Bokriste
ke bjona bonnoši bo nago le lebitla la go se be le selo. Gomme seo
se netefatša go nna gore Yena ke Modimo wa bahu, le Modimo
wa baphedi, gore O kgona go tsošetša bahu godimo, morago
bophelong gape. Gomme nna…maatla a a go phediša, Moya
wa go phediša wa Gagwe, o netefaditše go kgabola mengwaga
gore Yena ke yo Motee Yo a kgonago go tsošetša bahu, morago
bophelong gape.
35 Gomme ge A netefaditše ka tshepišo ya Gagwe, maatla a
magolo a a phenyoA bilego nao, ka PasekaO netefaditše O kgona
go fenya lehu, hele, le lebitla. “Ke nna Yo a bego a hwile, gomme
ke a phela gape, le go phela go ya go ile; gommeke swere dinotlelo
tša—tša lehu, hele, le lebitla.” A se—se setatamente go e ka ba
mang go se dira. Gomme Yena ga se a no se dira, eupša O šetše a
netefaditše gore O—Obile le se A tleleimilego go ba le sona.
36 Gomme ke a nagana, Modimo o phakišitše letšatši lela ge
rena, bjalo ka Bakriste ba ba dumelago Beibele ye, re ka kgonago
go netefatša se re bolelago ka sona. Le a bona? Seo ke se se
dirago, bjalo ka ge ke boletše lebakana la go feta, “Letswai la
lefase,” kgaetšedi o boletše. Ke nnete. Lefase le lebeletše letswai
le. Gomme ge re ka kgona go netefatša ka maphelo a rena, le ka
Beibele, gore maphelo a rena a hlatsela Lentšu lela go ba le phela
lehono, gore leo ke letšatši le re le lebeletšego.
37 Lentšu…“Moyawo,” Baroma 8 fao gore :11 e rile, “GeMoya
wo o tsošitšego Jesu Kriste o le ka go lena, gape o tla phediša
mebele ya lena ya go hwa.” E sego feela gore O netefaditše go
Yena, go rena, gore O be a le JehofaMolopolodi le go ba le maatla
godimo ga lehu, hele le lebitla, eupša gape O re fa phihlelelo
go Moya wa go swana, gore rena ka borena re kgone go ba le
netefatšo gore le rena re phedišwa ke Moya woo. Ka gore Moya
wo o tsošitšego Jesu go tšwa bahung o dula ka mmeleng wa gago,
gape O tla tsoša mmele wa gago wa go hwa. Bjale, lentšu go
phediša le ra “go phedišwa ka morago ga lehu.” Morago ga ge
se hwile, ka gona se tla phedišwa.
38 Lefase le be le tswaletšwe ka go pelaelo, lebaka la mabaka
a mantši go fihla nako yeo. Se se netefaditšwe, e sego feela go
bolelwa, eupša se netefaditšwe. Ke a nagana eng kapa eng e
swanelago…
39 Bjalo ka ge Jesu a rile, “Ka gona eyang, rutang ditšhaba
tšohle; le go ba netefaletša, ka go laetša maatla a Modimo go
bona. Maswao a a tla latela ba ba dumelago.” Bona ba ba
tshepišago le go re ba a dumela, O re fa kwešišo ya maleba ya
yona, gore, “Maswao a a be a tla latela ba ba dumelago.” E tla ba
netefatšo ya bopaki bja bona. Bjale, re ka bolela gore re a dumela.
Eupša go fihla re eba le leswao la go netefatša le A boletšego gore

le tla ba godimo ga rena, gona re no ipolela go ba badumedi, e
sego lefa la badumedi.
40 Ka gore, elelwang…Matšatši a se makae a go feta, ke be ke
theeditše le—le lenaneo la seyalemoya go KAIR tlase ka Tucson.
Gomme modiredi yo o tšere lehlakore kgahlanong le rena, go re,
“Bodumedi bja pentecostal e be e se selo eupša moroko. Go be go
le…Ga bja swanela go theetšwa. Bo be bo se bja tia.” Gomme o
rile, “Motho mang kapa mang a boletšego ka maleme, le dilo tše,
le go tleleima go ba, go fodiša balwetši, le go ya pele, ka thapelo,
gore e be e le ya go tloga go yona. Gomme go rapelela batho bale
ba seemo sa go befa, ka gore ba be ba le ka go ma—ma maaka,
gore go be go le se sengwe sa go fošagala ka go bona.” Oo, fao ke
bego nka rata go bolela le ngwanešu yola lebakana le lennyane!
Gomme o boletše gore… “Seo, seo se filwe feela go baapostola
ka Letšatši la Pentecost, gomme e be e le phetho.”
41 Ke hweditše gore, mengwaga ye masometharo moragorago,
Paulo o beile dimpho tše ka Kerekeng. Ka go Bakorinthe ba
Pele 15, gore, “O beile ka Kerekeng dimpho tša go bolela ka
maleme, mehlolo. Gomme tšohle dimpho tše dingwe tše di beilwe
ka Kerekeng.”
42 Jesu o boletše seo. “Eyang ka lefaseng lohle gomme le rere
Ebangedi go sebopša se sengwe le se sengwe.” Bokgole bjo bokae?
“Lefase lohle.” Go bomang? “Sebopša se sengwe le se sengwe.”
Ba be ba se ba tšwe ba be ba O amogela nako yeo. “Gomme
maswao a a tla ba latela ba ba dumelago.” Botelele bjo bokae?
“Lefase lohle.” Go bomang? “Sebopša se sengwe le se sengwe.
Maswao a a tla ba latela, ka go lefase lohle, le go sebopša se
sengwe le se sengwe. Maswao a a tla ba latela: Leineng la Ka
ba tla rakela bodiabolo ntle; ba bolela ka maleme a maswa; ge
ba swere selo sa go bolaya, goba sephente, goba ba nwele selo sa
go bolaya, se ka se ba gobatše; ba tla bea diatla tša bona godimo
ga balwetši, gomme ba tla welwa ke maruru.” Yeo e bile thomo
yaGagwe yamafelelo goKereke, Mareka tema ya 16.
43 Paulo o be a bea dimpho tše ka Kerekeng, mengwaga ye
masometharo moragorago. Gomme o boletše, ka go Bagalatia
1:8, “Ge Morongwa go tšwa Legodimong a le rerela Ebangedi
e ka ba efe ye nngwe ntle le Ye e šetšego e amogetšwe,” le
a bona, e šetšego e rerilwe, “a a be morogiwa.” Ke a dumela
gore pentecost e thomile ntle le go fela. Ke a dumela go ba go
sebopša se sengwe le se sengwe, dinako tšohle, mafelong wohle,
gore pentecost e dule e le gona ka mehla. Ditšhegofatšo tša
pentecostal di swanetše go ba godimo ga batho.
44 Gomme bjale, tšhegofatšo ye ya pentecost ke eng? Ke tiišetšo
ya tsogo. Ga go makatše Ebangedi Yonamong e ra “ditaba tše
botse.” Ditaba tše botse tša eng? O tsogile go tšwa bahung.
“Gomme ka gore Ke a phela, le tla phela le lena.” Lena ba
gatee le bego le hwetše ka sebeng le dikarogong, Modimo o re

phedišitše mmogo, ka Moya wola o tsošeditšego Jesu godimo go
tšwa bahung. Gomme bjale re dutše ka mafelong a Magodimong
le Yena, re boledišana le Yena, re bolela le Yena. Ke thabo e
kaakang go botša batho kanegelo yeo, ba ba e dumelago go ba
Therešo!
45 Ke a makala, lehono. Ke se se diregago. A ka kgonthe re iša
batho go Modimo, goba a re no ba iša go kereke? Re swanetše
go ba iša go Kriste, go maatla a a phedišago. Ke mo go botse go
ya kerekeng. Nnete. Ge e le bokgole bjo re yago, ga se bokgole
go lekanela. Ge o etla kerekeng, ke mo gobotse; eupša eya pele
go Kriste, go tšwa kerekeng, ka gobane re swanetše go amogela
maatla a a go phediša, ge e ba re ka tsoge re leta go ba ka go
tsogo yela ya kakaretšo, ka gore ke selo se nnoši se ka tsogego sa
re tliša go tšwa lehung. “Ka gore ge Moya wo o tsošeditšego Jesu
godimo go tšwa bahung o dula ka go lena, O tla phediša gape, wa
dira, wa tliša bophelong mebele ya lena ya go hwa.” A tshepišo
go rena!
46 Bjale elang hloko. Bjona bohlokwa bja tsogo ye ke go bolella
le go laetša, le go netefatša gore Jesu o tsogile go tšwa bahung.
Yena ga se a hwa. O a phela. O phela mo. O ka go rena. “Ke tla ba
le lena, ebile le ka go lena. Lebakana le lennyane gomme lefase
le ka se Mpone gape. Efela, lena le tla Mpona, ka gore Ke tla ba
le lena, ebile le ka go lena, go fihla bofelong bja lefase.”
47 Bjale, bjalo ka Bakriste, bohle re a tleleimaO a phela, goba re
phedišitšwe go tšwa—phedišitšwe go tšwa bophelong…go tšwa
lehung go ya Bophelong, ka Moya wa Gagwe. Gomme ge re se ra
phedišwa, gona ga se ra dirwa go phela.
48 Bjale re ya go šwahlela ka go thutwana ye, Morena ge a
rata, le mohuta wa go e ruta metsotso e se mekae, ka fao: re
phedišwago, gomme a re ka kgona go ba le nnete gore ye ke
Therešo?
49 Bjale, bjo ke bophelo bja gago mong, bjo ke bophelo bja ka.
Ke fao gore…Ge ye e se Therešo, se ke itokišetšago go se bolela,
gona ke nna yo mongwe wa batho ba ditlaela kudu ka lefaseng.
Ke neetše bophelo bja ka go se sengwe go sego selo go sona,
gomme le wena o dirile bjalo. Eupša ge e le Therešo, gona ke
kolota se sengwe le se sengwe ke lego sona. Ke kolota se sengwe
le se sengwe nka bago sona, go lebaka, le re le emelago. Gomme
ke a nagana ga ra swanela go lahlegelwa kemafolofolo a rena.
50 Gomme bjalo ka ge re bona Paseka e batamela, e no dira
se sengwe tlase ka go nna, bjalo ka ge ke—ke tseba gore leo
ke letšatši leo selo se tswaletšwego go ya go ile, ka go mahlo a
Modimo.
51 Bjale, re lemoga, ke Moya wo o swanago O mo tsošitšego go
tšwa lebitleng, wo o dulago ka go rena. Bjale, seo se ka ba bjang?
Moya wo o tsošitšego, Modimo, Jesu go tšwa bahung, o na le
bodulo ka go rena.

52 Bjale, bjale, ke Moya o phedišago. Ga se Lentšu le le
phedišago. KeMoya woo o phedišago Lentšu, goba o fago Lentšu
Bophelo, go Le fa diphego go fofa, go Le fa phihlelelo. Ke Moya
o dirago seo.
53 Bjale, korong, e nnoši, e no ba korong; eupša ge bophelo
bja go phediša bo tsena ka go yona, ka go korong, gona bo
e fa bophelo. Gomme rena ba re bego re hwile, re dirilwe ka
seswantšho sa Modimo, gomme efela re hwetše ka sebeng le
karogong, go na le tsela ye nngwe Modimo a ilego a swanela go
tsenya Bophelo bjo bja go phediša ka mebeleng ya lena ya go
hwa. Re bolela ka mmele wa gago.
54 Bjale, Jesu o be a le Lentšu. Le dumela seo, a ga le dire?
[Phuthego e re, “Amene.”—Mor.] “Mathomong…” Mokgethwa
Johane 1, “Mathomong go be go le Lentšu, Lentšu le be le le
go Modimo, gomme Lentšu e be e le Modimo. Gomme Lentšu la
dirwa nama le go dula magareng ga rena.”
55 Bjale, bjalo ka Mesia yo a tshepišitšwego, O phedišitše
Lentšu le lengwe le le lengwe le bego le tshepišitšwe gore O be
a tla dira; go fodiša balwetši, le ka fao A bego a tla tswalwa
ke kgarebe, tšohle tšeo, o dirile. Ke therešo. O be a le Lentšu,
le bonagaditšwe mo lefaseng, eupša O be a ka se kgone go dira
se feela bjalo ka Motho. Go tšere Moya wa Modimo, o bego o
dula ka go Yena, go phediša ditshepišo tše go Yena. Ke a holofela
gore re hwetša se kgonthe molaleng bjale. Jesu, ka go ba Motho,
Yenamong, mmele, eupša go tšere Moya ka go Yena, Moya. “Ga
se Nna yo a dirago mediro. Ke Tate wa Ka yo a dulago ka go Nna.
Ke Yena Yo a dirago mediro.” Le a bona? Jesu Yenamong o be a le
Lentšu, ka gobane O be a le…Pele gaModimo…
56 Le ke lentšu le lebe go le šomiša, gomme ke a holofela le le
tšea gabotse, pele ga lešaba. Eupša o be a kgethetšwepele ke
tsebelopele ya Modimo, kafao peakanyo ya Magodimo e bego
e swanetše go ba, gore O be a tla romela Molopolodi, gomme
Molopolodi yo o be a tla ba feela Morwa waGagweMong. Kafao,
ka gona, yeo e be e le tshepišo ya Modimo, tsela yohle go tloga
serapeng sa Edene, gore Jesu o be a tla ba mo. Mo O be a le
bjalo ka Motho, a tswalwa ke kgarebe, eupša go tšere Moya wa
Modimo go phediša Lentšu lela goYena.GommeObe a le Lentšu,
le phedišetšwe, Lentšu le phedišeditšwe iri yeo. Nako e be e tlile
ge o be o swanetše go ba le Molopolodi. Molao o paletšwe. Dilo
tše dingwe di paletšwe. Bjale, go tšea Molopolodi, gomme O be a
le Molopolodi yo a tshepišitšwego. O be a phedišitšwe ke Lentšu
la Modimo.
57 Gomme bjale ge Moya wo wa go swana o bego o le godimo ga
Gagwe go ba Molopolodi ka go lebaka lela, wo re o amogetšego
bjale tshepišo ya wona ka go matšatši a a mafelelo, go tla direga
eng; ge o eba karolo ya Lentšu lela, o lopolotšwe le Yena, ka gore
Moya wa go swana wo o bego o dutše ka go Kriste o dula ka go

wena, go phediša bophelo bja gago go lebaka le. Gomme gape O
tla, ka nakong ya bofelo, wa phediša mebele ya lena ya go hwa,
wa e tsoša, wa e tliša godimo gape. Seo se tšea go tloša leswiswi
ge re se lebelela. Gomme yeo—gomme yeo ke Therešo. Le a bona?
58 Baroma mo, Paulo o e netefaditše go rena. Le a bona? “Ge
Moya wo o tsošeditšego Jesu godimo go tšwa bahung o dula
ka go lena, O tla phediša le lena mebele ya lena ya go hwa.”
Wo ke Moya wa go swana wo o Mo tsošeditšego godimo, wo o
tsošeditšego modumedi wa kgonthe go Bophelo bjo Bosafelego.
Moya wo o tsošeditšego Jesu godimo go tšwa bahung o dula ka go
modumedi, o tsošetšamodumedi go Bophelo bjo Bosafelego.
59 Go na le Bophelo botee feela, Moya womotee wa Gosafelego,
Bophelo botee bja Gosafelego, gomme bjoo keModimo. Modimo,
a nnoši, ke wa Gosafelego. Gomme ka gona rena, re le bana
ba Gagwe, re karolo ya Gagwe, ke gore, ditholanakgopolo tša
monagano wa Gagwe. Gomme monagano o hlagišitšwe gomme
wa ba lentšu. Ka gona, motho ka motho ka mo, yo a nago le
Bophelo bjo Bosafelego bjo, o be a le pele ga go thewa ga lefase,
ka monaganong wa Modimo. Ke tsela e nnoši e kgonago go ba,
ka gobane o tholanakgopolo. Yeo ke tlhagišo ya monagano, e bile
Lentšu; gommeLentšu le tšere Bophelo, gomme le kaGosafelego.
Ke lebaka le re nago le Bophelo bjo Bosafelego. Ka go motheo
wa go swana wo Morwa wa Modimo yo mogolo, Molopolodi;
re ba barwa le barwedi ba Modimo, ka Moya wa go swana, ka
tsebelopele ya go swana ya Modimo.
60 Lebelela dimilione lefaseng ba ba sego ba O amogela ge Jesu
a be a le mo. Eupša re swanetše go leboga bjang mosong wo, go
tseba gore re na le bohlatse bja thwi le dinetefatšo tša Beibele,
gore re akareditšwe ka gomosowomogolo wola wa tsogo o tlago,
Paseka ye kgolo yela. Re na le kgonthišetšo ya yona, thwi bjale
ka mebeleng ya rena ya go hwa. Bakgethelwapele ke ba pele,
nnete, go tsošwa, ge Moya wo Mokgethwa o etla go tleleima ba
Wona mong.
61 Bjale, go na le setatamente se segolo, gomme ke nyaka banešu
badiredi ba leke go kwešiša se. Le a bona? Mathomong, Modimo,
Moya wo mogolo, O be a bile a se “Modimo” nako yeo. O be a le
Yena wa Gosafelego. Modimo ke “selo sa go rapelwa.” O be a se
na le selo go Mo rapela. Go be go se ne—go be go se Barongwa, go
se selo. Feela Modimo a nnoši, Yena a nnoši, ke Bokagosafelego.
Eupša, gore a be Modimo, go swanetše go ba se sengwe go Mo
rapela, kafao O hlotše Barongwa, le Diphedi, le Bakerubi, le go
ya pele, go Mo rapela. Leano la Gagwe le legolo la thoma go
tatologa.
62 Eupša elelwang, wena, ka go—go leemo le o lego ka go lona,
mosong wo, ge o be o se ka monaganong wa Gagwe nako yeo, ga
o gona bjale. Go wena, go na le karolo ye nngwe ka go wena, e
lego kaGosafelego, gomme Bokagosafelego ke bjaModimo feela.

Gomme ka go Modimo go be go le go nagana ga Gagwe ka wena
o dutše thwi moo o lego bjale. Ka monaganong wa Gagwe, ke
be ke eme ka phuluphithing ye mosong wo, ka gore Yena ga a
na le magomo gomme o tseba dilo tšohle. Kafao A ka kgona
go bolela mafelelo go tloga mathomong, ka gobane Yena ke wa
Gosafelego. Gomme wena, ka go ba morwa wa Modimo goba
morwedi wa Modimo, nako yeo o be o le ka monaganong wa
Gagwe mathomong.
63 Gomme ka gona ge Moya wo Mokgethwa o etla, gomme o
be o le lefaseng, o sepela go dikologa mo bjalo ka modiradibe,
tsela fase ka bophelong bja gago go na le se sengwe. Ga o tseba
se se diregago, eupša o swerwe ke tlala. Ke kwele ngwanešu
wa Presbyterian; ke kwele mo—mo Mobaptist a bolela ka yona,
morago kua, o be a le—le Freewill Baptist, a rera mo a kgonago.
Mogešu ngwanešu wa ka, gore o, go na le se sengwe ka go wena,
se sengwe o sego wa ke wa se bea ka kua. Ke se sengwe seo o
sego wa ke wa hlologela go ba fao. Ke se sengwe se fapanego le
tlhago ya gagomong. Ke tsebelopele yaModimo, e direga, Lentšu
la Modimo.
64 Go swana le ge Jesu a tswetšwe a leMorwawaModimo, go ba
Imanuele, tlhagišo ya go tlala yaModimo ka goMotho. GommeO
Mo hweditše ka go go obamela ga go phethagala, tlase Nokeng ya
Jorodane, ka go kolobetšwa ke moprofeta yola. Gomme ka pela
ge A Mo obametše, le go sepelela ka ntle ga meetse, Magodimo
a ile a bulegela Johane. Gomme o bone Moya wo Mokgethwa o
fologa go tšwaLegodimong, o re, “Yo keMorwamoratwawaKa.”
Le a bona? Go obamela mo go phethagetšego, Moya o Mo nyakile
ntle, ka go obamela.
65 Oo, monna wa go hlahlatha goba mosadi, mosong wo, ge o
dutše mo, gomme go na le se sengwe ka go wena se a go botša Ye
ke nnete, ke Moya wo Mokgethwa o go nyakela ntle, go go tliša
go tsebo ya Therešo ya iri ye re phelago ka go yona bjale, e sego
iri ye nngwe e fetilego, iri bjale.
66 Go be go le dikete kua tše tša go obamela iri ye e fetilego.
Eupša go bile iri ya lebaka la bjale, yeo e be e le iri ye Jesu a
bego a le wa go bonagala, gomme fao go be go eme Lentšu. Fao
go be go eme batho. Gomme fa go be go le ponagalo ya Modimo
e direga, go hlatsela gore yeo e be e le Therešo.
67 Gommebjalo ka batho ba pentecostal, lehono, a nke ke bolele
se, gore re eme ka go matšatši a a mafelelo moo Modimo a
tshepišitšego O tla tšhollela Moya wa Gagwe ntle godimo ga
nama yohle, gomme barwa le barwedi ba Gagwe ba swanetše
go profeta. Ka gore O rile, “Maswao a a tla latela bona ba ba
dumelago.” Ke iri. Seo ke se se dirago tlholo ka gowena.
68 Bjalo ka ge ke boletše mo, e sego telele go fetile, go be go
kwagala go nyefola gannyane; eupša ke a holofela ga e dire, go
lena, mosong wo. Molemi yo a beilego ntšhu, goba a beilego

sethole, le go ba le lee la ntšhu. Ba bantši ba lena le elelwa
kanegelo ya ntšhu ya kgale e tswala go—go ye…Goba, sethole
se tswala letswiana le godimo mo, goba—goba—goba lee la ntšhu
ka tlase gamafofa a gagwe a kgogo. Le a bona? Ke seemo.
69 Kereke ya Presbyterian, kereke ya Methodist, kereke ya
Baptist, efe kapa efe ya tšona e ka kgona go tšweletša dintšhu
tše. Nnete. Ke seemo se se e dirago. Bjalo ka ge Ngak. Bosworth
a be a fela a re, “O ka kgona go tšea lee la sethole le go le
bea godimo ga…ka tlase ga mpšanyana, le go e tlema fase,
mpšanyana e tla phaphaša lentsuana.” Gobaneng? Ke seemo.
Gomme ge kereke efe kapa efe goba sehlopha sefe kapa sefe se ka
kopanang go bonabeng mmogo, le go rapela go fihla ba lahlela
kgole dithutotumelo tša bona le dilo, gomme ba lebelela thwi ka
sefahlegong sa Modimo, e tla tšweletša dintšhu feela ka nnete
bjalo ka ge ke eme mo.
70 Seo ke se ke naganago gore sehlopha se sa borakgwebo se se
dirile, go leka go thuba seemo. Re leka go itira dihlophana kudu.
Yo motee ke wa se le seo. A re thubeng seemo le go hwetša seemo
ka go borapedi bja Selegodimo. Beang seemo gabotse, dintšhu di
tla tswalwa, le—le go tšwa kerekeng efe kapa efe, kae kapa kae.
71 Gomme ntšhu ye nnyane ye e be e sepela le sethole nako e
telele, eupša mo—mo mokekeretšo o be o le mohuta o šele. O be
a sa kwešiše se sethole se bego se se bolela ge se be se ngapa ka
gare ga—ga—ga ditšhila tša mokgobo wa manyora ka gare—ka
gare ga dijarata. Gomme tšeo e be se dijo, go yena. Gomme o be a
eja dithwakga, le go ya pele, tše ntšhu e sa di jego. Kafao go be go
bonala go makatša, gohle, go yena. Gomme o be a le lepedibidi
la sekobo; o be a le, e sego go bolela se go nyefola, mohlomongwe
o be a le Freewill Baptist, gomme, eupša se sengwe ka mokgwa
woo, goba Presbyterian.
72 Eupša, le a tseba, letšatši le lengwe mmagwe o tsebile gore
o be a beile lee. Go swanetše go be go le ngwana felotsoko.
Kafao a lahlela diphego tša gagwe tše kgolo ka phefong, gomme
a puruputša gomme a puruputša, a goeletša ka godimo ga lentšu
la gagwe. Gomme letšatši le lengwe, o fetile godimo ga serapa sa
bobolokelo. Gomme ge ntšhu ye nnyane e kwele kgoeletšo ye ya
go tlwaelega, ga se ya ke ya e kwa pele, eupša a lemoga gore e be
e mo lekana bjalo ka tlelafo godimo ga seatla. Gomme o tsebile
yoo e be e le mmagwe. Mme o tsebile yoo e be e le morwagwe. O
be a mo nyaka.
73 Modimo o bjalo a, ka go lebaka le lengwe le le lengwe, o beile
Kereke ya Gagwe bakeng sa lebaka leo, Molaetša wa lebaka leo.
Gomme ba ka be ba bile le melao le se sengwe le se sengwe se
ba nyakago go ba. Eupša ge iri yela e etla, Moya wo Mokgethwa
wa Modimo, woo mathomong o nagannwego ntle le go bolelelwa
ntle go lebaka leo, Moya woo o tsoma lee leo. Gomme ge a ekwa
Molaetša wola, ga go kereke ya leina e yago go e swara. E tla

hlatlogela maphagamong. E swanetše. Ke nonyana ya go fapana.
Ke sebopša sa go fapana. Ke ntšhu, gomme o tla kwa kgoeletšo.
“Dinku tša Ka di kwa Lentšu la Ka.”

Bjalo ka ge yo mongwe a rile, Ngwanešu Williams, “Dijo tša
Dinku.”
74 “Dinku tša Ka di kwa Lentšu la Ka. Yo šele di ka se mo
latele.” Ga go kgathale kereke e botegile bjang, le go re e na le
leina la yona le legolo bjang. “Ge dinku tša Ka di ekwa Lentšu la
Ka,” e lego Lentšu, “yo šele di ka se mo latele.” Di tla ya thwi go
otlologa go Lentšu leo, le go kgona go le dira. Go bjalo ka ma—
ma—ma makenete.
75 Letšatši le lengwe, godimo ka Indiana, ke be ke etetše tšona
ditšhilo tša tshipi, gomme nakana ya lla. Gomme yo mongwe le
yo mongwe ba apola dithethwana tša bona, gomme ba thoma go
swiela…ntle go tšwa gometšhene ya bona, ntle go ya bogare bja
lebato, ditshetlana tše ba di dirilego go kgabola letšatši. Gomme
ke be ke sepela le monna yo a bego a ntšea go kgabola, gomme
o rile, “Hlokomela se.” Gomme kafao monna yo mongwe le yo
mongwe o beile sa gagwe—sa gagwe seaparo sa panka godimo
ga—godimo ga tafola, a sepela go tloga.
76 Tsela morago ka morago, o kgwathile konope ye nnyane.
Gomme mo gwa tla makenete wo mogolo go kgabola, gomme wa
topa godimo tshetlana ye nngwe le ye nngwe e kgobotšwego go
tšwa go diripa tšeo, bjale, le go ya ntle. E tlošitše bomaknete go
yona; e wetše ka gare ga khupola. Gomme ya tološwa godimo,
bakeng sa seripa se sengwe sa—sa diphahlo, selo sa go swana, ase
goba eng kapa eng ba bego ba e aga.
77 Gomme ke be ke eme fale ke lebeletše go seo, go fihla ke—ke
no timetša nnamong. Gomme ke rile, “Kemakala se sengwe.”

O rile, “Ke eng, mohlomphegi?”
Gomme ke rile, “Ke lemogile gore tše dingwe tša tšela ga se

tša ya godimo.”
78 O rile, “Ke aluminiamo, gomme makenete ga o gogelwe go
aluminiamo.”
79 Ke rile, “Ke a bona.” Gomme o rile…Ka gona ke rile,
“Gabotse, o etše hloko, fao ke seripa sa tshipi se robetše go
kgabaganya.”

“Eupša, o a bona, mohlomphegi, se poutetšwe fase.”
80 Ke rile, “Ke a bona.” Gomme ge a e ntšheditše ntle, ke rile,
“Bjale go direga eng, yeo ntle fao?”
81 O rile, “E ya morago thwi ka tšhilong, go tšhologela ntle ga
khupola, le go tla thwimorago le go dira lebile le lengwe.”

Ke rile, “TumišangMorena!” Yeo ke yona. Le a bona?
82 Go na le makenete wo mogolo o dutše ka lefaufaung, wo
Modimo letšatši le lengwe a tla kgwathišago menwana ya Gagwe

go wona. Ga go motho a tsebago nako ye A Tlago, ga go na
ebile le Barongwa ba Legodimo, ga a tsebe. Modimo a nnoši
o a tseba. Eupša go bile go lekelelanya go gongwe go tšwago
Beibeleng, Bakriste ba Beibele, badumedi ba iri ye. Yo motee wa
bona a ka no ba a bile ase morago ka go letšatši le lengwe. Ye
e ka no ba karolo ye nngwe. E ya go dira mmušo wo mogolo
wa Modimo. Eupša o tla kgolokwa ka go pitša ya khuphola ye
kgolo ya Modimo, gomme ya tšhollelwa gape ka go diswantšho
tša Modimo. Gomme feela bao ba kgomaretšego ka makenete go
yona ba tla tšeelwa godimo. Oo, mokgwa wa go…A monyetla
e lego, go tseba gore go na le se sengwe ka tsogong se lebanego
le rena!
83 Bjale, elang hloko, lemoga pitšo ya Lentšu la Modimo, a lego
karolo ya lona. Gomme ke ntšhu go ntšhu. Bjale, ge mme yola
a ka be a goeleditše bjalo ka—ka nongkgolo, a ka be a se a e
tseba. O be a tla no ba gabotse ka ntlongpolokelo. Eupša e be
e le kgoeletšo ya ntšhu. Go be go le se sengwe ka gare ga moisa
yomonnyane yola, gore a tsebe o be a le ntšhu.
84 Gomme ke selo sa go swana le modumedi yo mongwe le
yo mongwe wa therešo. Ge thero ya Lentšu la Modimo e etla
pele, gomme e hlatselwa le go netefatšwa gore ke Lentšu la
Modimo la iri ye, gona go na le se Sengwe ka go modumedi. Ga
ke tshwenyege tatagwe o be a tshepega bjang go kereke, goba
mmagwe o be a tshepega bjang, goba batswadibagolo ba gagwe,
gomme ge kereke yeo e ruta go fapana le iri ye ya Molaetša wa
kolobetšo yaMoyawoMokgethwa. Go na le se sengwe ka go yena
se se goelelago ntle. O tla tlogela ntlopolokelo. O swanetše go se
dira. Kgogo e ka no ba e be e lokile letšatši le lengwe, eupša ye ke
iri ya ntšhu. Le a bona? Ke—ke phapano. Go na le se sengwe, seo,
o swanetše go tlogela sehlopha sa kgale le go fofela ka boloung.
Ka gona mmele wo wa lefase o a phedišwa le go tlišwa, ke Moya
wa go phediša, go ya go obamela Lentšu laModimo.
85 Bjale, ge Moya wo Mokgethwa wo, o emelwa bjalo ka ntšhu
e fofa bokagodimo bja naga, le go hwetša modumedi. “Ga go
motho a tlago go Nna, ga go motho yo a ka tlago go Nna ge a
nyaka go tla. Bohle Tate a mphago ba tla tla go Nna, eupša ga
go motho a kgonago go tla ka boyenamong.” Ga se go nagana ga
gago mong, go goga ga gago mong. Ke Modimo, a gogago. Le a
bona? “Bohle Tate aMphilego ba tla go Nna.”
86 Bjale, MoyawoMokgethwa omo lefaseng, o nyaka ntle batho
ka batho bale Modimo a ba beetšago go ya Bophelong ka go
lebaka le. Gomme ka pela ge O ba hweditše, O dira go no swana
le ka mo O dirilego go Jesu Kriste, Morwa waModimo yo mogolo
wa godimo Yo a re lopolotšego bohle. O tla tlase le go tšea lefelo
la Wona la bodulo ka bophelong bja motho, bjale, elang hloko,
o tlišitše maatla a go phediša. Bjale, maatla a le a go phediša ao
a tlilego godimo ga Jesu a Mo phedišitše go bonagatša tshepišo
ye nngwe le ye nngwe ya Lentšu ya letšatši leo. Kafao Moya wo

Mokgethwa wo o tlago godimo ga rena o a dira ka go letšatši
le, ge e se moya wo mokgethwa wa dikwero, ge e se diabolo a
kwera Moya wo Mokgethwa, eupša ke wa kgonthe, Moya wo
Mokgethwawa therešo. O tla bonagatša tshepišo ya iri ye.
87 Ge O wetše godimo ga Luther, O bonagaditše tshepišo yela
ya iri yela. Ge O wetše godimo gaWesley, O bonagaditše tshepišo
ya iri yela. Ge O ewa ka letšatšing le, O bonagatša tshepišo ya iri
ye. Ge O wetše godimo ga Moshe, O bonagaditše tshepišo ya iri
yela. O wetše godimo ga Noage, O bonagatša tshepišo ya iri yela.
Ge O wetše godimo ga Jesu, O bonagatša tshepišo ya iri yela.
Le a bona?
88 Ke Moya wo Mokgethwa o etla fase, go phediša, go
phediša batho bale ba ba beetšwegopele ke Modimo go ba ka
Tlhatlogong. Elang hloko. Ke gore, ge e le ntšhu ya therešo, o tla
kwešiša Molaetša wa iri ge a le ntšhu ya therešo. Bjale, ntšhu ye
nnyane gomolaleng, ka polokelong, e be e eja gabotse, eupša o—o
be a tseba e be e no se be gabotse tlwa. Eupša nako yeo ge a kwele
Therešo, ka gona a amogela Therešo. Bjale, ka go Johane 14…
89 Johane 5:24, a ke re, Jesu o rile, o boletše ka tsela ye, “Yo a
kwago Mantšu a Ka, gomme a dumela go Yo a Nthomilego, o na
le Bophelo bja go se fele, gomme a ka se tle ka kahlolong, eupša
o fetile go tloga lehung go ya Bophelong.” E no nagana kafao se
se lego bonolo, “Yo a dumelago.” Bjale, tsela ya go nepagala ya
go bolela seo, “Yo a kwešišago.”
90 Bjale, o ya ntle mo ka mokgotheng le go bolela go seotswa se,
“A o a dumela?”

“Nnete.”
“O a dumela KeMorwa waModimo?”
“Nnete.”
“A o kolobeditšwe?”
“Nnete.”

91 Eya tlase go letagwa, o re, “A o kwa Lela?” A o kwa moreri
yola a rera?

“Ya.”
“A o dumela Leo?”
“Nnete.” Le a bona?

92 Eupša, “Yo a kwešišago, yo a tsebago lefelo la gagwe ka go
iri ye, yo a kwago Lentšu la Ka gomme a dumela go Yena yo a
Nthomilego, o na le” (lebaka la bjale) “Bophelo bjo Bosafelego.
A ka se tle ka Kahlolong, eupša o šetše a fetile go tšwa lehung go
ya ka Bophelong.” Ka gona ge Bophelo bjo Bosafelego bjo boswa
bjo bo dula ka go wena, ke kgonagalo, goba kgonthišetšo ya gago
go phedišwa go tšwa go hweng go ya go se hweng.
93 A nke ke bolele seo gape. Ge Moya wo o go hweditše, motho
ka motho, gomme o tlile godimo ga gago, ke kgonagalo ya bohwa



SETSWALELO SA PASEKA 17

bja gago bja Gosafelego bjo Modimo a nagannego ka wena le go
go direla pele gamotheowa lefase. Yeo ke kgonagalo ya gago.
94 Go swana le ge o nkgopela mohlare wa moouko, gomme ka
go fa akhona. Bjale, bo—bo—bo bophelo bja mohlare wa moouko
bo ka go akhona bjale, eupša o swanetše go leta go fihla o golela
godimo.
95 Re dira bjalo. Ge o amogela Moya wo Mokgethwa wa
Modimo, Ke kgonagalo ya Modimo e go letile, yeo e šetše e
go lemogile. Gomme o tswalelelwa ke Moya wa tshepišo, wa
Modimo, ka Mmeleng wa Kriste. Ge Modimo a lebeletše fase mo
Khalibari gomme a bona Jesu a ehwa, Yena ga se a no…Yena
o hwetše Monyalwa wa Gagwe, Mmele, e lego Kereke Lentšu,
Kereke ye e dumelago Lentšu la Modimo la lebaka, ge eba ke
maoto, mmele, hlogo, eng kapa eng e lego. Le a bona? Ke…
Kriste o be a etšwa madi le go hwa. Gomme Modimo, a Mo
lebeletše, o bone tsogo yaGagwe, gommeKereke e tsogile le Yena
ka Paseka.
96 Bjale, ke le nyaka le hwetša sohle se mmogo, ka gore ke na
le se sengwe fa mmogo se sennyane sa nthathana, ke nyaka go se
bolela, Morena ge a rata.
97 Bjale elang hloko. Ke kgonthišetšo, goba kgonagalo. Maatla
a go phediša a tsogo ya lena, ge le amogela Moya woMokgethwa,
gona o dula ka go lena, kgonagalo ya wona.
98 Elang hloko, le—le tseleng ya lena bjale, go golela go tsogo
ya botlalo. Ga go mohlare wo o nogo go tla godimo ka bošego.
O swanetše go gola, bjalo ka ge re gola ka go mogau le tsebo
ya Modimo. Le kolobeletšwa ka go Moya wo Mokgethwa. Bjale,
bjalo ka Kereke ya pentecostal, e kolobeleditšwego ka go Moya
wo Mokgethwa, E thoma go gola. Makala a hwile. Ba a thenetše
go tloga. Eupša Mohlare o sa gola, o sa tšwelapele, ka gobane O
swanetše go tla go tsogo.
99 Ba hlahlwa ke Moya, go phediša Lentšu go lena le lego
badumedi. Lentšu le tšwelapele le phediša, ge o etla go lekala
la pele, lekala la bobedi, lekala la boraro, pele go ya godimo.
O no tšwelapele o phediša. Moya wa Modimo o tšwelapele o le
phediša.
100 Elang hloko gore, Pentecost, mebele ya bona e phedišitšwe
ke Bophelo bjo boswa ba bo amogetšego. Seo se ntira go ikwela
bodumedi. Nagana. Bjale, mo go be go le banna, barei ba dihlapi,
bakgoboketši ba motšhelo, basadi ba bannyane ba go kokobela
ba…gomme e no ba basadi ba mehleng ba malapa, basetsana
ba bannyane ba dikgarebe. Ba be ba le badumedi. Ba be ba
dumela gore ye e be e le Therešo. Ba dumetše gore, ge Jesu a
hwile (Ba dumetše go Yena.) le go tsoga gape, go tšwa bahung, ba
dumetše se go ba bopaki bja Modimo bja mmakgomathe, gore O
Mo tsošeditše bophelong.

101 Bjale, ba ya godimo, go Letšatši la Pentecost, go amogela
peeletšo ya bona. A le tseba se peeletšo e lego sona? Ke ge tiro
e hlopholotšwe. Ba ile godimo kua go amogela peeletšo ya bona.
Gomme ba phedišwa, gomme a mantsikinyane! Ba rekile naga; e
reketšwe bona. Ba e amogetše.
102 A ke therešo goba aowa? “ReMmone a tsogela godimo, eupša
bjale go reng ka rena? Re dihlatse. Re eme le go bona Monna
a bapolwa. Re bone maru a etla godimo ga lefase le go fifatša
mafaufau. Gomme le—le lefase la šišinyega le go šikinyega; le
bile go phuhlama ga megalatšhika. Nako yeo ge…Ba Mmeile
ka lebitleng. Ba Mo tsetsemeditše ka pelong, ka lerumo, gomme
ba fegolla mmele wa Gagwe le go o robatša ka lebitleng la Josefa
wa Arimathea.”
103 Gomme morago ba hweditše ntle, gore, ka letšatši la boraro,
O tsogetše godimo gape. Gomme bjalo ka ge barutiwa ba rile,
“Re dihlatse tša se. Re Mmone a tsogela godimo. Re a tseba O
a phela.”
104 Bjale a se se dirile eng? Se ntšheditše poifo yohle ntle. Ga
go makatše Jesu o rile, “Se boifeng. Ke nna Yo a bego a hwile,
gomme ke a phela go ya go ile.” Le a bona? E ntšheditše poifo
yohle ntle, ge ba dirile seo.
105 Bjale, eupša ge ba ile godimo go Pentecost, kua ba amogetše
maatla a go phediša, maatla ao a ba dirilego ba phele.
106 Bjale fao ke mo ke naganago gore, lena baena ba
Presbyterian le Methodist, le amogela ka kgonagalo ka go
dumela go Morena Jesu Kriste, eupša peeletšo ga se ya tšo tla.
Ke go hlopholla tiro.
107 Modimo o file Abraham tshepišo, Abraham o dumetše
Modimo, gomme e baletšwe yena go ba toko. Eupša o tswaletše
kgwerano ka setswalelo sa lebollo.
108 Gomme Modimo o go fa tshepišo, ka kgonagalo, gore o tla
e amogela, gomme o ya go tsošetšwa godimo, mmele wo o ya
go tagafatšwa le Yena mafelelong a nako. Eupša, le a bona, o
swanetše go hwetša go hlophollwa ga tiro. Gomme go hlophollwa
ke ge se sengwe le se sengwe kgahlanong le yona se rathilwe go
tlošwa, gomme o na le peeletšo ya yona. O na le setswalelo. Ke ya
gago. Se sengwe le se sengwe godimo ga yona ke sa gago. Amene.
109 Gomme ge re dumela go JesuKriste go baMophološi wa rena,
le go sokologa gomme ra kolobetšwa, le go tla godimo go Mo
dumela; Modimo o lemoga tshokologo ya rena le tumelo ya rena
go ya go Yena, gomme o romela peeletšo tlase. Gomme peeletšo
ke netefatšo. Ke kgonthišetšo gore, se sengwe le se sengwe se
kilego sa swarwa kgahlanong le wena, o sokologile go tsenelela.
Haleluya! Gomme phahlo e rekilwe, gomme o swere peeletšo
bakeng sa netefatšo.

110 A nke yo mongwe a leke go go tloša nageng, a re ke wa yona,
gomme wena o swere peeletšo ka seatleng sa gago. A nke a leke
go e dira. Ga go molao ka nageng o ka kgonago go e dira, ka
gobane o swere peeletšo.
111 Gomme ga go diabolo, ga go kereke, goba thutamodimo efe
kapa efe, ye e ka kgonago go tlola mellwane ya netefatšo ya
Modimo le peeletšo, gore kolobetšo ya Moya wo Mokgethwa e
re lemogile ka go Jesu Kriste. Re no ba le nnete go tsoga bjalo
ka ge A tsogile, ka gobane ka kgonagalo re šetše re tsogile ka go
Yena. Amene.
112 Dilo tša kgale. E dira eng go mebele ya rena ya go hwa? E
retolla kgopolo ya rena, e fetola dikakanyo tša rena. E beamarato
a rena godimo ga dilo tše di lego Godimo. Gomme go kgoga, go
nwa, go kempola, dilo tše o bego o tlwaetše go di dira, di hwile.
Di ka tlase ga gago.
113 Gomme o phedišitšwe. Gomme maatla a a go phediša a
tliša mmele wa gago ka go seemo sa tlhatlogo, o šetše. Elang
hloko batho ba pentecostal kua, ge ba phedišitšwe ke Moya wo
Mokgethwa. Ntheetšeng. Ge sehlopha sela sa pentecostal kua, ka
Letšatši la Pentecost, ba amogetše tiro peeletšo ya bona go tšwa
go Modimo, nnete, e tagafaditše disoulo tša bona. Ba goeleditše.
Ba bone maleme a Mollo a arogana godimo ga yo mongwe le yo
mongwe wa bona. Gomme a phedišitše mmele wa bona bjalo, go
fihla ebile ba se sa kgona go bolela ka leleme la lefase gape. A
phedišitše mmele wa bona go ya go leleme la Legodimo, Lefelo le
ba yago go lona. Maatla a go phediša aModimo a šikintše mebele
ya bona ya go hwa bjalo, go fihla leleme lohle la bona la go hwa
le fetotšwe, le fetoletšwe ka go leleme la go se hwe. A maatla a
go phediša! Eng? Sengwe e lego sa gona.
114 “Ge Moya wo o tsošitšego Jesu godimo go tšwa bahung, o
dula ka gomebele ya lena ya go hwa, O tla phediša le yonamebele
ya lena ya go hwa.” Re a phedišwa gona ka maatla a Modimo wa
go phela.
115 Maleme, a phedišitšwe go leleme le leswa la Legodimo, go
bolela le bona; go hlatlošetšwa godimo, go tsošetšwa godimo ka
go maemo a go fapana go feta a ba kilego ba phela ka go wona.
Gape, le Bophelo bjo boswa bo phedišago go bona, bjo bo tlilego
ka go bona, A phedišitše leleme la bona. Ba boletše ka maleme a
maswa. Oo, ee!
116 Bjale ba šetše. Gape a be a beakanyeditšwe go ba fa, ka
morago ga peeletšo ye, a be a beakanyeditšwe go ba fa tshepišo
ye nngwe le ye nngwe e bego e le mabaleng. Tshepišo ye nngwe
le ye nngwe godimo ga mabala a Lentšu la Modimo, e bego e
tshepišitšwe ka Beibeleng, maatla ale a go phediša a be a filwe
bona, go phediša tshepišo yela go bona. Ka gona, ba beile diatla
go balwetši, ba ile ba fodišwa. Ba boletše ka maleme a maswa.
Ba dirile maswao a magolo le dimaka, ka gobane se be se le ka

tshepišong ya Modimo. Gomme ge Jesu a hwile, go lopolla ao
moragorago go bona, mabala ao a lego a barwa ba Modimo, O
šupeditše se Modimo a bego a le sona.
117 Re ka dira bjang a leago le go a bea ka go mokgatlo? Ga re
na le ditokelo go dira seo.
118 Ke Moya wo Mokgethwa, lehono, o tsoma ntle dipelo tša go
botega tšeo di tla dumelago Molaetša. Se sengwe le se sengwe
ka Beibeleng, se se bego se tshepišitšwe, ke go modumedi yola.
Gomme ge o se amogela ka botlalo bja sona, gomme Modimo
o a tseba gore o tla e dira, O go fa peeletšo go seo. Gomme
tshepišo ye nngwe le ye nngwe e filwego ke ya gago, gommeMoya
wo Mokgethwa o fao go phediša yeo go wena. Oo, nna! Ke—ke
mohuta mang wa batho re swanetšego go ba bona? Go makatša
bjang go bona Moya wo Mokgethwa wo mogolo wa Modimo mo
go dira maatla ao! Nagana ka yona. Ge, Moya wo Mokgethwa
Wonamong, mo go bea bohlatse bja iri ye. Jesu o boletše bjalo. O
a swana maabane, lehono, le go ya go ile.

Kemangmonna yo a itšego a ka lekago go phumulaLeo ntle?
119 “Mediro ye Ke e dirago le tla e dira le lena.” Johane 14:12.
“Maswao a a tla latela bona ba ba dumelago.” Yeo ke netefatšo.
Ge re bona sehlopha sa batho se dutše mmogo, gomme maswao
ao a iponagatša ka bowona, ke netefatšo gore peeletšo e fao go
hlatsela gore yeo ke phahlo yaModimo. Amene.
120 Kafao, re Paseka, le rena. Amene. Rena bjale re ka go Paseka
ya rena. Re šetše re tsošitšwe, haleluya, go tšwa go dilo tša lefase,
go ya go dilo tša tshepišo ya Modimo. E sego re tla; re šetše. Ke
dikgonagalo.
121 Ke tshepišo ya Modimo. O tla tšhollela Moya wa Gagwe ntle
kamatšatšing amafelelo, gomme seo ke se ba tla se dirago. Elang
hloko, ba beile diatla tša bona godimo ga balwetši; se sengwe
le se sengwe se bego se le ka go tshepišo ya Modimo. “Ke tla
tšhollela ntle Moya wa Ka ka matšatšing a mafelelo, godimo ga
nama yohle. Bakgalabje ba lena ba tla lora diloro. Masogana
a lena a tla bona dipono.” Gomme ditshepišo tšohle tše tša go
fapana A di dirilego, se sengwe le se sengwe se robetše thwi fao
ka go tshepišo ya Modimo. Jesu o re lopolletše yona. Gomme ge
re eba…
122 Goba, rena, ge re beilwe go lebala leo, ge re beetšwe go ba
godimo ga lebala leo; bjalo ka ntšhu ye e sepelago ka segoleng sa
kgogo. Ge o beilwe godimo ga lebala leo, Moya wo Mokgethwa
o mo go go hwetša. Gomme ge O go hwetša, o lemoga pitšo
ya Wona. O tseba iri ye o e phelago. O tseba gore dilo tše di
swanetše go direga. Ka pela o hlatlošetšwa godimo go kopana
le Wona, gomme bjale o dutše ka mafelong a Magodimong ka go
Kriste Jesu. Oo, a tshepišo! A Tate waMagodimo, Yo a tla re fago
dilo tše!

123 Moya o phediša kopanelo ya bona le Modimo, gore ba biletša
bahu morago bophelong, ka letšatši leo. Ba beile mebele ya
bona godimo ga bahu; ba tlile morago bophelong. Theetšang
sekgauswi. Ba dirile dilo tša go swana tšeo Jesu a di dirilego ka
baka la gore Moya wa go swana, o bego o le godimo ga Gagwe,
o be o le godimo ga bona. Ge Moya wo motee o dira monna go
dira ka tsela ye, o dira yo mongwe go dira ka tsela yeo. Ge yo
motee…
124 Yo a ka kgona bjang go tla godimo, a re o na le Moya wa
Modimo, gomme a gana mediro ya Modimo? A ka se kgone
go e dira.
125 Elang hloko. Bophelo bja Modimo, bjo ka Segerike bo
bitšwago Zoe, bo sepela ka bona le ka go bona, bo phedišitše
menagano ya bona go Lentšu la Gagwe. Bjale, a ke e bolele ka
go homola bjale. Moya wa Modimo wo o sepelago magareng ga
batho, o phediša monagano wamotho go tshepišo yaModimo. Le
a bona? O a e dira. Lebelelang. Gomme ke leka go le laetša se—
se…le go dira le lemoge gore ke bolela bjale ka Kereke, gomme
gape go phedišetšwa Bophelong, ka go Yena.
126 Le ge, ba be feela ba le ditholanakgopolo tša Gagwe, sa
mathomo. Eupša ge Modimo a rile, “Ka go letšatši le,” morago
ka mathomong, “John Doe e tla ba mohlanka wa Ka,” dimilione
tša mengwaga tša go feta. Bjale, John Doe o tswetšwe ka sebeng,
o kgoloketšwe ka bokgopong, o tlile lefaseng a bolela maaka,
ka gobane ke wa go hwa. Eupša, mohlomongwe, o hweditše
maikutlo a mannyane a bodumedi. O tla ya go tšoena kereke.
Mohlomongwe o tla tšoena kereke ya Pentecostal. Ga a tsebe. A
ka tšoena eng kapa eng. Eupša mo dire a fihle ka fase ga seemo
sa Modimo, gatee. Le a bona? John Doe o tlemega go lemoga gore
Tatagwe ke Mang, go no swana le ge ntšhu yela e lemogile mme
o be a le mang. E swanetše go e lemoga. Le a bona? Feela, John
Doe ke tholanakgopolo yaModimo ye e bilego lentšu, le boletšwe,
gomme ka gona Moya wo Mokgethwa o nyaka lentšu leo ntle. Še
yona. O a mmitša, o mo fa Bophelo bja go se fele, le go mo tliša
ka go Bogona bjaModimo, Lentšu la Modimo.
127 Lebelelang.Modimo o bile le selo sa go swana ge A bone Jesu.
E be e le mo—momošomo wo o fedilego woModimo a o feditšego
ka Jesu, ge A rile, “Go fedile.” Peakanyo yohle e be e feditšwe.
128 Gomme ge Moya wa Modimo o etla godimo ga gago, gomme
ka therešo o le yo mongwe wa ditholanakgopolo tša Modimo tše
A di boletšego. Bjale, ge o se, o tla makala le go gakanega, le go
kitima mo le mola, le se sengwe le se sengwe gape, le go se tsoge
wa tla go tsebo ya Therešo. [Ga go selo godimo ga theipi—Mor.]
Ge o le yo mongwe wa bao, dilo tša kgale di feta thwi ka pela,
le a bona, gomme o ba yo moswa, gomme peakanyo ya phološo
e feletše. O loketše go obamela Lentšu le lengwe le le lengwe
Modimo a kilego a le bolela ka wena, le a bona, go wena go

dira. O ineela go Lentšu la Gagwe. Konteraka, tlwa, peeletšo go
konteraka, tokelo ya bong ke ya gago. Dikoloto di lefilwe tšohle.
Tšohle di phumotšwe, gomme bjalo ka ge go bile ka Letšatši la
Pentecost.
129 Bjale a re eleng hloko go phediša, Moya wo wa go phediša go
batho ba bangwe.
130 Bjale, ke le boditše nka se bolele botelele kudu, gomme ke no
ba le metsotso ye masomepedi go boloka lentšu la ka, ge ke dira
seo, hlokomelang, go boloka ka gare nako ye ke e boletšego, e ka
ba—e ka ba iri.

Elang hloko bjalemaatla a a go phediša. Ao a tla feela…
131 Bjale, go na le go kwera go go ntši go Wona. Go na le batho
ba bantši ba ba naganago gore kgonthe ba na le Wona, mola ba
se nao. Batho ba bantši ba e dira ka gore ba na le kgahlego ya
maaka kua se ba bonego Bakriste ba bangwe ba se dira. Sathane
o kgona go ekiša e ka ba eng ya seo. Re tseba seo. Gomme bjalo
ka baromiwa, o kgona go e bona e ekišwa: go goelela, go bina,
go bolela ka maleme, dilo tšohle tše. O kgona go e bona e ekišwa
kae kapa kae. Ka go felela. Magareng ga bahetene le batho ba ba
ganago go na le selo se se bjalo ka Jesu Kriste go ba Morwa wa
Modimo. Le a bona?Gommeba dira dilo tšohle tšeo, bonabeng.
132 Eupša wa kgonthe, wa therešo wa go phediša Moya wo o
tlago go modumedi, o mo phediša go Lentšu la Modimo, leo le
lego morago go Dijo tša ntšhu gape, thwi morago mo a phelago.
“Motho a ka se phele ka borotho bo nnoši, eupša ka Lentšu le
lengwe le le lengwe le le tšwelegomolomongwaModimo.”
133 A re eleng hloko bjale Moya wo wa go phediša ge O etla
godimo ga batho ba bangwe, go swana le ge O dirile ka—ka
Letšatši la Pentecost.
134 A re eleng hloko Pentecost, ka mo ba dirilego, gomme re
bone ge eba ba be ba phedišitšwe ke maatla a a go phediša ao
re bolelago ka wona. Ka Letšatši la Pentecost, bona bohle ba be
ba letile godimo kua. Ka go bonabeng, ba be ba boifa. Bajuda,
feela se ba bego ba eya go se dira, kafao ba ile ba tšhošwa.
Eupša go diregile eng? Ge maatla a a go phediša a wele go tšwa
Legodimong, go bile bogale bja dula godimo ga bona. Go be go
le se sengwe, kwešišo, moo ba bego ba se ne nnete kudu ka yona
diiri di se kae pele. Ba tsebile O—O hwile.
135 Ba tsebile O tsogile. Ba boletše le Yena tseleng. “Eupša a
selo sela e be e le sa bona, goba e be e no ba sa bona, sa Jesu
Yenamong?”
136 Eupša mo ka Letšatši la Pentecost, Moya wo Mokgethwa,
peeletšo o wetše godimo ga badumedi. Seo se ba dirile karolo ya
tsogo ya Gagwe, e mo dirile karolo ya kopanelo ya Gagwe. Moya
wo Mokgethwa o tlile le go tiišetša go bona gore ba tla tsošetšwa

godimo, ka gore ka kgonagalo ba be ba tsogile nako yeo, go tšwa
go mafšega go ya go banna ba bagale.
137 Ba be ba—ba be ba boifa lona Lentšu le ba bego ba le nagana.
Se direng se go feta ka godimo ga lena. Ba be ba boifa. Ba tsebile
gore O be a le Lentšu lela.
138 Ebile le Bajuda ba ile ba swanelwa ke go e amogela.
Nikodemo o rile, “Rabi, re a tseba gore O morutiši yo a tšwago
go Modimo. Ga go motho yo a kgonago go dira dilo tše o di
dirago ntle le ge Modimo a na le Yena. Bjale, re tseba seo. Re
lemoga seo.”
139 Kafao barutiwa…Petro o ile a be a ena ka Bogoneng bja
Gagwe. Bohle ba bona baMo tlogetše mo papolong.
140 Eupša šeba bjale godimo ka kamoreng ya godimodimo, ka
Bogoneng bja Modimo. Ka gona, gohle ka bjako, mo go tla Moya
wo Mokgethwa wo go theoga go tšwa Legodimong, gomme O ba
phedišitše. Gomme go phediša go diregile, ba be ba sa boife go
dira bohlatse bja Molaetša wo ba bego ba o dumela le go tseba
go ba Therešo. Go sego bjalo, ba be ba O boifa.
141 Ke Mapresbyterian a makae, ke Mamethodist a makae, ke
Mabaptist a makae, ka lefaseng lehono, ke Mapentecostal a
makae, ba ba tsebago Therešo gomme ba boifa go tšea leemo
la Yona? Ke gapeletšega go makala, ke eng se wetšego godimo
ga lena? A le karolo ya tsogo ya Gagwe? A o ka goelela go tloga
bakeng sa teori le mmono wa monna yo mongwe? Goba a o na
le sebete kgonthe le bo—bo bonna bja kgonthe bo e tšeago, go
ema ntle le go bitša go nepa “go nepa,” le phošo “phošo”? A o
karolo ya tsogo ya Gagwe, goba a o morapedi wa sehlopha sa
dithutotumelo? A o moyakerekeng, a o na le leina la gago godimo
kua, le go hwela ka sebeng le dikarogong?

Yo a sa dumelego Lentšu la go tlala la Modimo ke
modiradibe.
142 Bafarisei bale ba be ba dumela ka go dilo tše ntši, go ba
Therešo. Ba rile, “Re bana ba Modimo.” Gomme ba be ba le, go
fihla Lentšu lela le rerilwe. Gomme ge Lentšu lela le rerilwe le
go hlatselwa, morago ba ba badiradibe, bakeng sa go gana Selo
se ba tsebilego se be se rereša, le go hlatsela seo. “Re a tseba
O morutiši wa go tšwa go Modimo, ka gore ga go motho a ka
kgonago go dira dilo tše O di dirago ntle le ge Modimo a na
le Wena.”
143 Ke a makala lehono, re mo kae? Ke a le botšiša. Tsogo ye e
re hwetša kae? A o leka go gatela ntle? A o leka go tšea Modimo
Lentšung la Gagwe? Ge o beetšwe go ya Bophelong, ka nnete o
tla e dira. Ge o le ntšhu, o ka se thuše go e dira, go na le Sengwe
ka go wena. Goba, o no nyaka go direla thutotumelo felotsoko,
go re, “Ke ya kerekeng. Ke nno loka go swana le ge o le”? Le a
bona? Ge o se wa swara ditokelo tša tswalo, o ka se tsoge wa e
bona, o ka se kgone go e bona. Eupša ge o swere lefa la ditokelo

tše tša tswalo, o ka se kgone go e thuša go se e bone, ka gobane
ke karolo ya gago le wena o karolo ya yona.
144 Nka gana bjang mme yo a ntswetšego? Nka gana bjang tate,
gore madi a gagwe mong a ka go nna? Nka gana bjang Charles
Branham go beng tate wa ka? Nka se kgone go e dira. Ke rata go
emela kgobogo ya gagwe le eng kapa eng gape, ka gobane ke nna
morwa wa gagwe. Haleluya!
145 Ka gona go bamorwawaModimo, gommeO be a le Lentšu la
Modimo, nka kgona go ganetša Beibele ye bjang go ba Therešo,
gore Jesu Kriste ga a swane maabane, lehono, le go ya go ile?
Gomme ka go bona iri ye re phelago ka go yona, re hloka Paseka
ka kerekeng. Tsogo! Re hloka tsogo, go maatla tumelo, banna le
basadi go ema ntle bakeng sa seo e lego Lentšu la Modimo le le
hlatsetšwego.
146 Le re, “Gabotse, re na le Baswa ba rena ba Kriste.” Seo se
lokile. “Kereke ya rena e na le kopano. Re nyaka maloko a bontši
bjo bo kaa.” Ga go selo kgahlanong le seo. Se se lokile. Eupša ke
seemo se feela. E ka no ba mafofa a sethole sa kgale. Eupša ge o
ka tsena ka go seemo sa gabotse fao, se tla phaphaša ntšhu ge o le
lee la ntšhu. Gomme ge o be o beetšwepele ke Modimo go e bona,
o ka se thuše go se e bone, o tla pele ka tsogong. Ke ka tsela ye
Baptist e tswetšwego, ke ka tsela ye Methodist e tswetšwego, ka
go tsogo ya letšatši leo, eupša ba retologetše go sethole sebakeng
sa ntšhu.
147 Bjalo ka ge ke boletše e sego telele go fetile, go ya tlase
Tucson, ke bogetše selo se sengwe sa go se tlwaelege kudu. Ke
bone nong e dutše godimo ga lethale tlase kua. Nong yeo e
lahlegetšwe ke boitsebišo bja yona kgale kgale. E be e le nonyana
kgauswi le ntšhu. E ka se kgone go latela ntšhu; aowa, le ka
mokgwa ofe. Ga go se se ka latelago ntšhu. Eupša o be a le nong.
148 Kriste ke Ntšhu, gomme kereke bonnyane e swanetše go ba
nong. Di kgona go fofela godimo go feta e ka ba tše dingwe tšohle
dinonyana. Eupša nong yela e bile ye boleta. E lahlegetšwe ke
boitsebišo bja yona. E dula godimo ga lethale la mogala le go
letela mmutla tsoko wa go hwa. E taboga boka sepekwa, bakeng
sa go fofa bjalo ka nong.
149 Oo, ngwanešu wa ka, kgaetšedi, lena batho ba Pentecostal,
e lego batho barategi ba ka mong! Kereke e lahlegelwa ke
boitsebišo bja yona. E tla tlase le go itshama go dithutotumelo
tše dingwe tša lenaneo tša go hwa, go na le go fofela ka go tša
Magodimong, kamošola, bakeng samanna amaswa.
150 Nong e be e tlwaetše go tsoma manna a gagwe mong, eupša
lehono e tšea se sefatanaga se se thutšego le se sepekwa se se jago.
O taboga go swana le setee. O lebega go swana le setee.
151 Re ikapešitše renabeng ka lefase la sebjalebjale, basadi ba
rena ba ripa meriri ya bona, le go apara dišothi, banna ba rena

ka go hloka lerapo la mokokotlo go ema ka phuluphithing le go
bolela therešo. Re bile ba boleta botelele go Lentšu.
152 O Modimo, romela Moya wo Mokgethwa go nyaka dintšhu
felotsoko, tše di loketšego go ema ka mošola, go sa kgathale
se se diregago, tše di tla fofelago ka gosatsebjego, e sego go
dula godimo ga mathale a mogala le go nyaka dingwalwa tše
dingwe tša sekolo sa Lamorena go tla ka gare. A nke ke be le
Lentšu, gomme le ka bosweng bjamaatla le ditšhupetšo tšaMoya
wo Mokgethwa. Re hloka Paseka, tsogo ye e lego dikgonagalo.
Mogwera wa ka, ge o kgotsofetše ka podiša ye bjalo ya lefase, go
na le se sengwe se fošagetše.
153 Kgaetšedi wa ka, ngwanešu wa ka, a ke re go wena, se, ka go
poifo ya bomodimo, ka go tseba gore nka no se tsoge ka phela go
bona Paseka gape. Eupša go selo se tee sa nnete, ge morwa wa
Modimo wa mapaale wa go beelwapele, ke Lentšu la Modimo, a
ekwaLentšu lela laModimo, o tla tsoga le go ya goLe gahlanetša.
Ke dikgonagalo, gore o ya go kopana le Lentšu la kgonthe la go
phela. Bjalo ka ge A bile, Monyalwa o tla kopana le Monyadi.
Yena ke karolo ya Mmele wa Gagwe.
154 Elang hloko, botelele re, re lahlegelwa ke boitsebišo bja rena.
Re tla ka Laboraro bošego, ba bangwe ba rena. Ba bangwe ba
dula gae go bogela Ke Mang A Ratago Susie, dithelebišeneng,
mehuta yohle ya dilo tša lefase, mehuta yohle ya maithabišo, go
go thibela go tla kerekeng. Re e lahlile kgale.
155 Diseminare tša rena, dikolo tša rena, di bea ntle sehlopha
sa boRickey le bontši kudu bja thutamodimo, le—le maithabišo
le se sengwe le se sengwe ka kerekeng, go tšea lefelo la
kopano ya thapelo. Re tšere roko le go leka go phethagatša se
mosebjalebjale a lekago go se dira, go ba tliša ka gare. Le ka se
tsoge la ba thopa ka seo. Ba na le bontši bja seo go feta se le nago
naso. Ga le na le taba go lebala la lena…lebaleng la bona. Ba
direng ba tle go la lena, moo kolobetšo ya kgonthe e phadimago,
moo go lego maatla a kgonthe a tsogo. Le se ke la leka go aga
kereke bjalo ka ya bona. Le se ke la leka go ba le modiša yo
bjalo ka yola. Le se ke la leka go dira se, seo, se sengwe, goba go
dirišana le lefase. Ba phadima ka Hollywood.
156 Ebangedi ya kgonthe e benya ka maatla. Dintšhu di kwa yeo.
Ga di lebelele go phadima. Di lebeletše go benya. Go benya ka
go kokobela, go benya ka lerato, go benya ka maatla, seo ke se
ntšhu ya kgonthe e se tsomago. O ka se ngape ka ntlongpolokelo
gomme wa mo thabiša. A ka se kgone go e dira. O ka se tsoge wa
mmotša yona, ka gore ga a e dumele.
157 A nke Lentšu lela le goelele go tšwa Legodimong, “Ke nna Yo
a bego a hwile, gomme ke phela gape.” Se sengwe se diregile. “Ke
nna wa go swana maabane, lehono, le go ya go ile. Gomme go tla
tla go phethega ka matšatšing a mafelelo, Ke tla tšhollela ntle
Nnamong godimo ga nama yohle.” Letago go Modimo! “Ke tla

phediša leleme la gago la go hwa. Ke tla phediša maleme a lena
a go hwa. Ke tla le fa bohlatse gore Ke ya go le tliša ka tsogong le
Nna.” Dintšhu tša dipelo tša go swarwa ke tlala di fihlelela seo
thata ka mo di ka kgonago. Ke Pheta ya theko ye kgolo, yeo be
rekišago se sengwe le se sengwe gape, go ya go e reka. Amene.
158 Modimo a re thuše,mogwera. Dikereke tša rena di lahlegelwa
ke boitsebišo bja tšona.

Ka pela a re yeng go tše dingwe bjale.
159 Šetšang tiro ya barutiwa bale, ba tšhogile. Ba tsebile Jesu o
be a le Therešo, eupša, le a bona, E be e le kgahlanong le mmono
wa go tlwaelega, bodumedi bja go tlwaelega bja iri, bodumedi
bja go se šišinyege, Sar-…Bafarisei, Basadutsei, le go ya pele,
ditumelo tša bona, dihlopha, le dikereke tša leina. Ba be ba le—
ba be ba le kgahlanong le bjola “bohlanya.” Eupša Jesu o be a le
Lentšu le le tsebagaditšwego.
160 Gomme Jesu ke Moya wo Mokgethwa, ka Moyeng.
“Lebakana le lennyane lefase le ka se Mpone gape. Lena le
tla Mpona,” e sego mmele; Bophelo bjo bo bego bo le ka go Yena.
Modimo o godimo ga Kereke, go bitša barwa go swana le ge A
dirile nako yela, go obamela.
161 “Ka mehla Ke dira se se kgahlago Tate wa Ka. Ke mang wa
lena a ka Mpeago molato wa sebe?” Ka mantšu a mangwe, sebe
ke go se “dumele.” “Ke eng se Lentšu le se boletšego ka Nna, se
Ke sego ka se dira?” Se seo. “Ntaetšeng se Lentšu le rilego Ke
tla se dira, se Ke sego ka se dira. Ke mang a ka Mpeago molato?
Ke ofe wa lena a ka go kgona go bea menwana ya gago godimo
ga Ka, le go bolela gore Ga se ka phethagatša Lentšu la Tate wa
Ka?” Oo, ge kereke ya Pentecostal e fihla lefelong leo! “Ke mang
a kaMpeago molato wa go se dumele?”
162 Oo, Bakriste, se tsebjeng bjalo ka nong, eupša ntšhu. Nong
yela e boleta, e tla tla fase. Ga se la ke la bona ntšhu e dira seo.
A ka se tsoge a dira seo. O tsoma dijo tša gagwe mong, go tšwa
boloung.Modimo omo lokišitše gore a kgone go e bona. O hwetša
manna amaswa, e sego se sengwe se se hwilego.
163 Ka go Bahebere, ge ba tshetše go kgabola lešoka, ba a ja, ba
lekile go ja manna a go hwa. A bile magakwa. A bile—a bile le
dinyokanyokišamesela ka go wona. Le tseba se re se rago. A nno
bola, a bodile. Diboko di ka go wona.
164 Gobaneng nka ja dijo tše di hwilego mengwaga ya go feta? E
ka ba sebopego le go agega, eupša ga se yempsha. Re swanetše go
hwetša dijo moloko womongwe le womongwe, tše mpsha. Kafao
ntšhu e lebelela dijo tšeo, moloko wo mongwe le wo mongwe,
bjalo ka ge re le ka leetong la rena. Elang hloko.
165 Bjale a re tšeeng batho ba bangwe gape. A re tšeeng ba
bangwe ba baprofeta ba Testamente ya Kgale, re bone se ba se
dirilego.

166 A re lebeleleng Stefano pele, kafao Stefano magareng ga
Khansele yela ya Sanhedrin. Ge khansele yela e mo tlišitše
godimo kua, kopano ye kgolo yela ya badumedi kua, goba
ba swanetšego go ba badumedi, ba mo tlišitše godimo le go
leka go mo ahlola. “Gobaneng,” o rile, “lena ba melala ye
methata, ba go se bolle pelo le ditsebe, ka mehla le ganetša
Moya wo Mokgethwa.” Ke Bophelo bjola Bosafelego. “Bjalo ka
botataweno ba dirilego morago kua ka baprofeta, le lena le dia
bjalo lehono.” Gomme ba tsikitlanya meeno a bona godimo ga
gagwe. Ba be ba sa nyake go kwa seo. O be a le kgahlanong le
thutotumelo ya bona. O be a le kgahlanong le kereke ya bona
ya leina. Gomme ba kgatlile monna ka maswika go mmolaya.
Gomme a phagamišetša diatla tša gagwe godimo, a lebelela
go lebanya Legodimong, a re, “Ke bona magodimo a bulegile,
gomme Jesu o eme ka lehlakoreng la go ja.” Gobaneng? O be a
na le tsogo, maatla a go phediša ka go yena, ao a mo tšeetšego ka
difarong tša Jesu.
167 Elang hloko, ka pela bjale. Lebelelang Filipi, tlase kua ka
tsošeletšong ye kgolo. A na le tsošeletšo mo go bego go sa
dumelelwe motho e ka ba mang, gobaneng, ge a ka be a be a
na le tirišano ye kgolo magareng ga dikereke le se sengwe le se
sengwe kua. O be a na le tsošeletšo ye kgolo. Gomme maatla a go
phediša a Modimo a boletše le yena, a re, “Stefano…”A nke Le
bolele se, “O na le tsošeletšo ye kgolo, eupša Ke na le monna yo
motee Ke go nyakago o mmolediša.”
168 Gomme Stefano o a obamela, ga go kgathale ke eng,
tshwaswalatšo ye kae. “Oo, Stefano, o ka se kgone go tloga.”

“Eupša, ke tla kgona. Modimo o boletše bjalo.”
169 Gomme o ile ntle ka leganateng, gomme ntle kua o hweditše
letona le. Gomme go diregile eng? O rile, “Ao…Ge o dumela ka
pelo yohle ya gago, gore Jesu ke Morwa wa Modimo, ke tla go
kolobetša.” Ge a mo kolobeditše…
170 Lebelelang. O phedišitšwe ke maatla a go phediša, go tlogela
tsošeletšo ya batho ba dikete, go ya ntle ka leganateng, go motho
yomotee. Oo, seo se tla ba kgahlanong lemabaka ohle. Le a bona?
“Gobaneng, go na le dikete tše lesome di a go nyaka mo.” Eupša
kua go yo motee a nyakago, ntle kua. Le a bona? Gomme maatla
a go phediša amo rometše go lefelo lefiwa keModimo.Haleluya!
171 Banna le basadi, A tla le dira le eme ka maoto a lena. A tla
le dira le dire dilo tše Modimo a le nyakago le di dira. Ga ke
kgathale se yo mongwe gape a se bolelago ka yona. Moagišani
o re, “Oo, motho yola o lahlegetšwe ke monagano wa bona. Ba
rapela bošego bjohle; ba bala Beibele.” Ga ke kgathale se ba
se bolelago. Ke se Modimo a go bileditšego go se dira. Yeo ke
nnete. “Oo, ba re re ka se kgone go ba le tše tša fešene ya kgale,
ditsošeletšo tša Pentecostal.” Oo, ee, re ka kgona, le rena. O ka



28 LENTŠU LEO LE BOLETŠWEGO

kgona go ba le yona ka go wenamong. Gomme le bontši, ka go
Modimo, ga go tshwenye se bohle ba bona ba se naganago.
172 Elang hloko, ka morago, ka go obamela. Theetšang
sekgauswi bjale. Ka morago ga go obamela Modimo, go Lentšu
la Gagwe, ge a phethagaditše thomo ya gagwe, maatla ale a
go phediša a a amogetšego ka Pentecost a mo ubula go tloga,
a phediša mmele wa gagwe. Dimaele le dimaele kgole, o ile a
tšeelwa ka Moyeng, gomme a hwetšwa godimo ka nageng ye
nngwe felotsoko. Maatla a go phediša a Modimo! Gomme ge re
le mapentecostal, “Maatla ale a go swana a tsošeditšego Jesu
godimo go tšwa bahung, ge A dula ka go mebele ya lena ya go
hwa.” Le a bona? Go lokile. Elang hloko.
173 A re tšeeng monna yo mongwe ka maatla a a go phediša. Go
be go le monna tsela botelele go fetilego, ka leina la Henoge. Ge
selo se seswa se etla mmogo, ge se sengwe se etla mmogo le go
re, “Gabotse, bjale re swanetše go ya morago go sekolo sa kgale,
goba se, seo, goba se sengwe,” Henoge o sepetše le Modimo. Eng
kapa eng Modimo a rilego dira, Henoge ga se a ke a foša Lentšu
le tee. O sepetše le Modimo. O be a le eng? O be a le morwa wa
Modimo. O be a le ntšhu ye e bego e bileditšwe letšatši leo.
174 Gomme ge go etla nako, o be a tletše kudu ka maatla ao a go
phediša! Elelwang, o be a sepetše mengwaga ye makgolotlhano,
goba go feta, pele ga Modimo, gomme ga go nako e tee a kilego
a foša Lentšu la Gagwe. Ga go nako e tee a kilego a itshwara
bohlaswa yenamong. Ga go nako e tee a kilego a dira eupša go
boloka bopaki. Se sengwe le se sengweModimo a mmoditšego go
se dira, o ile gomme a se dira. Ga go go ngangišana ka yona, o
nno ya le go e dira. Ga go tshwenye se yo mongwe gape a bego a
se gopola, o ile gomme a se dira. Gobaneng? O be a tletše maatla
ale a go phediša. Gomme ge go tlile nako go mokgalabje go hwa,
Modimo o nno romela lelere gomme a sepelela godimo go ya Gae.
O mo phedišitše, le go tšeela mmele wa gagwe wa go hwa godimo
ka go tlhatlogo. Amene. Ao kemaatla a go phediša.
175 Lebelelang Eliya, morago ga ge mošomo wa gagwe o fedile
lefaseng. O be a tletše maatla ale a go phediša kudu, o sotše gona
go kota meriri gabo Jackie Kennedy ka go letšatši la gagwe. O
boditše Isebele wa kgale se a bego a se nagana ka yena. O boditše
bona bareri le baprista se se bego se nepagetše le go fošagala,
gomme ga se ba ke ba mo dumela. Eupša o ahlotše bona basadi
ba difahlego tša go pentwa le dilo, gampe kudu. Gomme o be a
tletšemaatla ao a go phediša kudu go fihla go se selo se bego se ka
kgona go mo gobatša. Modimo o mo fepile go tšwa magodimong,
o mo ntšheditše ntle le go mmea ka gare. Gomme o be a tletše
maatla ale a go phediša kudu, gwa tla nako ya go hwa, Jorodane
ya bulega godimo, gomme a no sepela, a romela koloi tlase le go
mo tšeela godimo Gae, a tletše maatla ale a go phediša. O bile wa
therešo, morwawaModimowammapale. Ya.

176 Elang hloko, o bile le mohlatlami, gomme leina la gagwe e be
e le Elisa. Gomme Elisa o be a na le kabelo gabedi, maatla a a go
phediša. Le a bona? O be a na le kabelo gabedi ya wona. Bjale,
o rerile e ka ba mengwaga ye masomeseswai, goba o be a le e ka
ba mengwaga ye masomeseswai bogolo. O ile a babja gomme a
hwa. Bjale, ga se a yaGae go swana le kamoEliya a dirilego. Le a
bona? Bobedi bja bona ba emetšwe kua ka Kerekeng; bakgethwa
ba bangwe ba a ya, gomme ba bangwe ba khutšitše. Eupša elang
hloko ge Eliya a be a tšeelwa godimo ka go tlhatlogo; ka gona
Elisa o ile go robala, ka go Modimo, a tletše maatla a go phediša.
Lebelelang seprofeto sa gagwe feela pele a ehwa. Le a bona?

177 Bjale, a nke ke le laetšeng. Ga ke tshwenyege ge eba o hwile,
goba o mo kae, maatla ale a go phediša ga a tsoge a tloga.
Mengwaga le mengwaga morago ga lehu la gagwe, nama ya
gagwe e be e bodile e fedile, diboko tša letlalo di be di e jele.
Eupša ba be ba rwele monna wa go hwa, letšatši le lengwe,
ba mo lahlela ka gare godimo ga marapo ale, gomme go be
go le maatla a go phediša kudu fao go fihla monna a etla
morago bophelong gape. Haleluya! Amo tsošetša godimo go tšwa
bahung, ka gobane maatla ale a go phediša a bego a le godimo ga
mokgethwa yola wa Modimo, ga se a tsoge a mo tlogela, a dutše
thwi godimo ga marapo a le.

178 Oo, elelwang, re nama ya nama ya Gagwe, lerapo la marapo
a Gagwe, ge re le Monyalwa wa Gagwe. Lehu le ka se tshwenye
maatla ale a go phediša le gatee. “Le ge diboko tša letlalo di senya
mmele wo, efela ka nameng ya ka ke tla bona Modimo.” Letago
go Modimo! A…Ga ke tsebe se ke se bolelago. A kholofelo go
mokgalabje bjalo ka nna, ka go tseba ke bona nako ya ka ya
mafelelo thwi ntlemošola kgauswi bjalo kamasometlhano tshela
a mengwaga bogolo.

179 Ge e sa le ke le mošemane yo monnyane wa nthathana ke
be ke eme mo, ke leka go bega Le. Eupša ke a tseba gore ka go
nna, ga go selo se sebotse ke nago naso, ga go selo ke se dirilego,
eupša ka go nna kemaatla ale a go phediša; amphedišitše letšatši
le lengwe go tšwa go dilo tša lefase, bjalo ka lesogana, go ya ka
Bophelong bjo Bosafelego. Oo, dilo tše di diregilego! Ke bone
dipono, ke boleletšepele dilo. Yena ga se a ke a dumelela selo go
palelwa go le bjalo. Ke boletše kamaleme amangwe.Ke profitile.
Ke dirile dilo tšeo ka Moya wa Modimo wo o dulago ka go nna.
Ao kemaatla a go phediša. Ke a tseba gore letšatši le lengwe…

180 Molopolodi wa ka o a phela bjale. Gomme letšatši le lengwe
ge A etla, marapo a a tla tsoga gape, go ya go Mo gahlanetša ka
moyeng. O ka no mpoloka ka lewatleng, wa o tšhuma, kae kapa
kae o nyakago. Maatla a le a go phediša ke a Gosafelego. Wee!
Ke ikwela Paseka thwi bjale. Ee, mohlomphegi. Ke bile le yona
lebaka la mengwaga. E ka go nna.

181 E ka go wena. Ge, lena, Moya wo o tsošitšego Jesu go tšwa
bahung o dula ka go mebele ya lena ya go hwa, O le phedišitše go
tšwa go dilo tša lefase, go ya go Lentšu la Modimo le nnoši. O go
tsošitše go tloga go bophelo bjo go ya go Bophelo bjo Bosafelego.
Lena ba gatee le bego le hwetše ka sebeng le dikarogong bjale
le phedišitšwe mmogo, go dula ka mafelong a Magodimong le
Kriste Jesu, le keteka go Manna go tšwa Godimo, le bona seatla
sa Modimo se dirwa go bonagatšwa, go netefatša tshepišo ya
letšatši le.
182 “Bjale ka ge go bile bjalo kamatšatšing a Noage, kafao go tla
ba bjalo ka go tleng ga Morwa wa motho. Ba be ba eja, ba enwa,
ba nyala, ba nyadiša. Gomme bjalo ka ge go bile ka matšatšing a
Loto, go tla ba bjalo ka diiring ge Morwa wa motho a tla utollwa
lefaseng,” e sego Morwa wa Modimo, gape. “Morwa wa motho,”
a etla ka Molaetša wa seprofeto bakeng sa letšatši la mafelelo ge
ntšhu yela e tla be e fofa; e sego tau; e sego pholo ka go lebaka la
sehlabelo. Le a bona?
183 Nako le nako, maatla a bodumedi a ile pele go kopana le
tlhohlo ya maatla a dipolitiki a lefase. Ge tau e phagamela
godimo,maatla a bodumedi, e ile go kopana lemaatla a Roma.
184 Gomme morago ge go etla iri ya sehlabelo, pholo e ile, ka
gobane ke Phoofolo ya sehlabelo yaMorena.
185 Morago gwa tla bampshafatši, go theoga go kgabola mabaka
a kereke, gwa tla sefahlego sa motho. Gomme bampshafatši ba
bile ge e sa le go tloga ka Luther, Wesley, oo, Calvin, pele go
theoga, go theoga, lebaka la pentecost.
186 Eupša ka go Molaetša wa mafelelo o ilego pele, fao go
tla ntšhu ya go fofa. Ke nako ya ntšhu, nako ya go utolla,
Lentšu la Modimo le dirwa go bonagatšwa, Lentšu la Modimo
le netefatšwa. Oo, bana, sepelelang ka go kolobetšo ye ya Moya
wo Mokgethwa. Etlang ka gare gomme le O dumele, ka pelo ya
gago yohle, Modimo o tla go tlatša.
187 Lebelelang mo bjale. Re a hwetša bjale, elelwang, “Re nama
ya nama ya Gagwe, le lerapo la lerapo la Gagwe.” Bjalo ka ge
Modimo a tsošeditše marapo le nama ya Gagwe ntle ga lebitla,
ba ka se kgone go uta monna yo a nago le dikgonagalo. Lehu le
ka se kgone go mo tšea. Jesu o rile, “Bohle Tate a Mphilego ba tla
tla go Nna. Ke tla ba tsošetša godimo ka letšatši la mafelelo.” Oo,
nna! Paseka! Gobaneng, re thwi ka go Paseka. Ge A tsogile, re
tsogile le Yena. O rometše peeletšo morago. Re e swere, bjalo ka
kolobetšo ya Moya wo Mokgethwa. “O phela go ya go ile; wa go
swanamaabane, lehono, le go ya go ile. Bahebere 13:8 e netefatša
seo. O a swana.
188 Bomesia bja Gagwe, bao ba tloditšwego ba dumela seo.
Mesia ke eng? Mesia ke eng? Mesia ke “Motlotšwa.” Gomme
bjale ge A be a le Mesia, ka go ba Motlotšwa wa letšatši leo, go
phethagatša Lentšu la Modimo, go ba Molopolodi le Motlotšwa,

gomme Modimo o tsošeditše mmele wola godimo; Monyalwa wa
Gagwe ke motlotšwa wa letšatši le. O šetše o tsogile le Yena ka
tsogong, gobane, “Bobedi bjo ke o tee.” Amene.
189 Ke—ke duma ge nka kgona go e bolela ka tsela ye ke e bonago.
Ke duma ge nkabe ke na le thuto ye nka kgonago go e dira ka
yona. Le a bona? Ke—ke a holofela le a e bona. Ke a holofela,
Modimo, Moya wo Mokgethwa o tla tlase kua le go bea seo ka
pelong ya gago, go bona se ke se rago.
190 Tsogo, bjale re ka tsogong. Re dutše le Yena ka tsogong, eupša
feela bao ba nago le Bophelo.
191 E sego bao ba se nago Bophelo. Ba ka se O tsebe. Ba ka se
tsoge ba O tseba. Ba tla ya thwi ba nagana gore ba hwetša Moya
woMokgethwa, ba phološwa, gomme Tlhatlogo e tla be e diregile
le go tloga. O rile, “Eliase o šetše a tlile, gomme ba dirile ka tsela
yeo, gomme ga se le e tsebe.” Le a bona?
192 Elang hloko. Lehu ga le emišemaatla a go phediša aModimo.
Elang hloko. Lehu le ka se kgone go a emiša.
193 O re, “Gabotse, mme wa ka e be e le mosadi wa go tlatšwa
ka Moya. Papa wa ka, ga se ka ke ka bona monna wa go tlala
ka maatla bjalo ka papa wa ka. Eupša o hwile, Ngwanešu
Branham.”Nnete. Seo ga se sa emišamaatla a go phediša.
194 Moshe o be a na le maatla ale a go phediša. A le dumela seo?
[Phuthego e re, “Amene.”—Mor.] Ga se gwa ke go tsoge gwa ba
monna wa go swana le yena lefaseng, go fihla ka Jesu. Ka gore o
be a sa bone dipono feela, o be a bolela sefahlego ka sefahlego le
Modimo.
195 Ebile le moprefetagadi, Miriam, o ganeditše lentšu la gagwe
letšatši le lengwe. O rile, “A ga o boife Modimo? Hlokomela
mohlanka wa ka, Moshe. Ga go yo mongwe lefaseng go swana
le yena, iring ye. Ga se gwa ke gwa tsoge gwa ba yo mongwe go
swana le Moshe. Ke bolela le Moshe. A o kile a re, yeo e be e se
therešo? Le a bona? Ke bolela le Moshe. A ga o boife Modimo?
O se bolele lentšu kgahlanong le yena.” Gomme thwi nako yeo
a rathwa ka lephera gomme—gomme o be a ehwa. Ga se a phela
botelele kudu, morago ga fao. Moshe omo rapeletše.
196 GommeMoshe o ile a namela godimo ga thaba, kamengwaga
ye lekgolo masomepedi a bodiredi, goba masomeseswai a
mengwaga a bodiredi; lekgolo masomepedi ya bophelo, o
nametše godimo ga dithaba gomme a hwa, gomme a bolokwa
ka moeding. Eupša maatla ale a go phediša a be a le godimo ga
gagwe. E ka ba mengwaga ye makgolo seswai moragorago, šo
yena, o eme godimo ga Thaba ya Phetogelo. Amene. O be a le
eng? O be a akareditšwe ka go tsogo yela. Nnete, o be a le. O be a
na lemaatla a go phediša aModimo. O be a le fao, a eme.
197 Lebelelang Jobo, Abraham, Isaka, bakgethwa ka letšatši la
tsogo, moso wo mogolo wola woo Jobo le bohle ba bona ba bego

ba tseba gore o be o etla. Ge, o rile, “Ke a tsebaMolopolodi wa ka
o a phela,” makgolo le makgolo a mengwaga pele ga Kriste. Ke,
gabotse, Puku ya Jobo e ngwadilwe pele ga Genesi, ba a tleleima,
Puku ya kgalekgale ka Beibeleng.
198 Gomme ka melekong ya gagwe, le go swana le ye re
e kgabolago bjale. Gomme mosadi wa gagwe, ebile, selo sa
kgauswiuswi le yena ka lefaseng, o rile, “A o ka se roge Modimo
gomme o hwe lehu?”
199 O rile, “Wena o bolela bjalo ka mosadi wa lešilo. Morena o be
a file, Morena o tšere, Leina laMorena a le šegofatšwe.”
200 Gommeka gona geMoyawaModimo o etla godimo ga gagwe,
gomme a thoma go profeta, o rile, “Ke a tseba Molopolodi wa ka
o a phela, gomme ka matšatšing a mafelelo O tla ema godimo ga
lefase le. Le ge diboko tša letlalo di ka senya mmele wo, efela
ka nameng ya ka ke tla bona Modimo.” Gomme o dirile lefelo go
boloka yenamong. O rile, “Re tla reka lebala le.” O rekile kua le
go ipoloka yenamong.
201 Moragonyana, gwa tla monna wa go bitšwa Abraham.
Kereke e a gola, go tla pele godimo. Abraham, gabotse, bjale,
o be a na le dikgonagalo tša Modimo, le yena, Bophelo bja go
se fele, Gosafelego, ka gobane Modimo o mmiditše. Bjale elang
hloko. Ge a hwile, goba Sarah a hwile, o rekile seripa sa lebala
ka Palestina, kgauswi le lebitla la Jobo, gomme a boloka Sarah.
Abraham a hwa le yena a bolokwa le Sarah. Abraham a tswala—
tswala Isaka.
202 Gomme Isaka, ge a hwile, o robetše le Abraham, ka go
seripana sa go swana sa lebala. Bjale, ge, Isaka o tswetše
Jakobo…
203 Jakobo o hwile, tsela tlase ka Egepeta. Eupša ka go ba
moprofeta, bjale, ka kgonagalo ye, maatla a a go phediša, o rile,
“O se ke wampoloka tlase mo, Josefa. Etla mo, morwamoprofeta
wa ka. Bea seatla sa gago godimo ga kgwele ye Modimo a e
golofaditšego. Ena go Modimo wa Legodimo o ka se mpoloke
tlase mo.” Go be go le eng ka go monna yola? Gobaneng Egepeta
e sa no ba ye botse bjalo ka lefelo lefe kapa lefe? O be a le
moprofeta. O a tseba mo tsogo yela e bego e eya go ba. E be e
sa ye go ba ka Egepeta; e be e tla ba ka Palestina. O rile, “Bea
diatla tša gago godimo ga kgwele ya ka ya go golofala, gomme o
ene ka Modimo yo ke mo diretšego. O morwa moprofeta wa ka,
gore, o ka se bolokemarapo a ka tlase mo. Ntšeele mošola gomme
o mpoloke.”
204 Josefa, ka go ba moprofeta, le yena, o beile diatla tša gagwe
godimo ga papagwe wa segole. A re, “Ke ena ka Modimo wa
Abraham, Isaka, wa Jakobo, nka se go boloke mo.” Ba mo tšeetše
godimo le go mmoloka godimo ka nageng yela. Gobaneng?
Gobaneng?

205 Ge Josefa a be a ehwa, o rile, “Le se ke la mpoloka tlase mo.
Le se ke la mpoloka tlase mo.” Gobaneng? Modimo ke Modimo
mogohle, eupša O na le peakanyo. Josefa e be e le moprofeta. O
rile, “Letšatši le lengwe,” theetšang, mantšu a gagwe, “Morena
Modimo o tla gape—ete-…o tla le etela, gomme o tla le ntšha ka
nageng ye. Gomme ge le tloga, le tšee marapo a ka.”
206 Maatla ale a go phediša a be a le ka go wona marapo. Oo!
“Ge Moya wa Yo a tsošeditšego Kriste godimo go tšwa bahung,
o dula ka go lena, Yena gape o tla phediša mebele ya lena ya
go hwa.”
207 “Le se ke la bea marapo a ka tlase mo. A bolokeng godimo
kua le bale ba tshepišo.”
208 Ge Jesu a etla, mo, ke na le Lengwalo mo, Mateo 27:51. Ge
Jesu a tsogile go tšwa bahung, Jobo o bone go tla goo, o rile, “Ke
a tseba Molopolodi wa ka o a phela. Matšatši a mafelelo, O tla
ema godimo ga lefase le. Le ge diboko tša letlalo di sentše mmele
wo, efela ka nameng ya ka ke tla bona Modimo. Ke tla Mmona.”
Ba tsebile. Yoo e be e le moprofeta. Abraham e be e le moprofeta.
Isaka e be e le moprofeta. Jakobo e be e le moprofeta. Josefa e
be e le moprofeta. Gomme ba be ba na le kutollo ya Modimo, go
ya ka Lentšu la Gagwe. Gomme ka moso wola wa Paseka, ge yo
Motee a tlile le go lopolla bohle ba bego ba dumela go Yena, ba
tsogile, le bona, go ya ka Beibele.
209 Maatla ale a go phediša a tlile ka lebitleng la Jobo, moo go
bego go se ebile lerole la go tlala lehwana la marapo a gagwe a
go šala. Morago ga mengwaga yeo yohle ye makgolo, le makgolo,
le makgolo a mengwaga, marapo a gagwe a be a bodile. O—o ile
morago, le go boela morago go digase tša lefase, gomme feela
lerole la molora le be le robetše fao. Eupša, efela, ge maatla ale
a go phediša, go ya ka Lentšu la Modimo, go ya go tshepišo,
makgolo le makgolo, ee, dikete tša mengwaga moragorago, ge
maatla ale a go phediša a be a tlišwa pele go tšwa lebitleng; Jobo,
Abraham, Isaka, Jakobo, bohle ba bona, ba tšwetše ntle ga lebitla
le Yena.
210 Beibele e boletše bjalo. Mokgethwa Mateo, tema ya 27 le
temana ya 51, e rile, “Bakgethwa ba bantši ba ba bego ba robetše
ka leroleng la lefase, ba tsogile le go tšwela ka ntle ga mabitla le
Yena, ge A etla godimomosongwa Paseka.” Gobaneng? Ba bile le
kgonagalo yeo. Ba bile le maatla ao a go phediša, le a bona, le go
tsoga go tšwa bahung, le go ya le Yena ka tsogong. Ba ipshinne ka
tsogo le Yena, ka gobane ba be ba tletše maatla ale a go phediša.
Ba bile le setswalelo sela sa mmapale sa Paseka.

“Gabotse,” o re, “Ke duma nkabe ke phetše morago ka go
Testamente ya Kgale.”
211 Emamotsotso. Ka go ba Pele Bathes-…Bathesalonika, tema
ya 4, temana ya 16, ke nyaka le bale yeo. “Ga ke rate ge le
hloka tsebo, baena, mabapi le ba ba robetšego, gore le se ke la

hlokofala, bjalo ka ba bangwe ba se nago kholofelo. Ka gore ge re
dumela gore Jesu o hwile, le go tsoga gape ka letšatši la boraro,”
e sego tumelo ya go itiriša, eupša re a e dumela, “ebile le bjalo ba
ba robalago ka go YenaModimo o tla ba tliša le Yena.”
212 Bakgethwa ba Testamente ye Mpsha ka maatla ale a go
phediša, ba tla tsoga, le bona, ka go Tleng ga Gagwe la bobedi;
feela ka kgonthe bjalo ka bakgethwa ba Testamente ya Kgale
ka wohle maatla a go phediša godimo ga marapo a bona,
le diphetolelo le maatla, le go ya pele, tše di laeditšwego ke
Modimo. Bona baprofeta bao Lentšu la Modimo le tlilego go
bona, ba tsogile le Yena ka mosong wola wa tsogo; gomme ka
tshepišo ya Modimo gore yo mongwe le yo mongwe a lego ka go
Kriste Jesu le yena o tla tla le Yena ka go tsogo ya Gagwe, maatla
a go phediša aModimo godimo ga marapo.
213 Ga go makatše, re bea diatla godimo ga balwetši. Ga go
makatše, re ratana seng. Re banešu le dikgaetšedi. Ga ra swanela
go hloyana seng ka gobane re phošollwa ke Lentšu la Modimo.
Re swanetše go ratana seng, le go ba le ditlhompho seng. Le a
tseba, ge le sa dire, a ka se go thuše.
214 Go na le moisa yo monnyane o dutše thwi mo, yena, ka fase
ga kereke ye bjale. Matšatši a se makae a go feta…Monna yoo o
a dumela. Mošemane yo monnyane wa kgale o be a na le kankere
godimo ga tsebe ya gagwe, gomme a sa bolele selo ka yona. O be a
šoma godimo kua ntlong. Ke be ke le leetong la go tsoma le yena,
godimo kua le banešu ba Moseley, le Ngwanešu Dawson mo.
Re be re le godimo mo re tsoma, morwa wa Ngwanešu William.
Gomme ke diregile go lebelela godimo go tsebe ya gagwe, le go
bona tsebe ya gagwe e rurugile gohle godimo. Ke rile, “Bothata
ke eng, Donavon, tsebe yeo?”
215 O rile, “Ngwanešu Branham, e bile godimo nako e telele. Ga
ke tsebe.”
216 Ke nno—nno mo swara ke seatla fao. Yeo e be e le kankere ye
kgolo godimo ga tsebe ya gagwe. Ka se tsoge ke boletše lentšu le
letee; ka no e swara, le go gopola, “Ngwanešu wa ka!” Letšatši
goba a mabedi morago ga leo, go be go se le ge e ka ba lebadi le
le šetšego la yona. E bile tlhompho ya gagwe ka go Modimo wa
Legodimo, ka maatla a Gagwe a go phediša, o bolaile kankere
yela le go boloka bophelo bja Donavan Weerts morago kua. Yeo
ke nnete.
217 Ke eng dilo tše? Lebelelang mo, batho mo ka Phoenix.
Lebelelang go lena batho ba le dumetšego ka go a. Lebelelang
batho ba ba nago le a, ba ba beago diatla tša bona godimo ga
lena. Šetšang se se diregago. Ke maatla a go phediša. “Maswao
a a tla latela bona ba ba dumelago.” Ge ba bea diatla tša bona
godimo ga balwetši, maatla ao a go phediša, ntšhu go ntšhu, se
sengwe se ya go direga. Bjale, ntšhu go lenong, a ka se šome.
Ntšhu go ntšhu, e phagama go tšwa go ntlopolokelo, go ya go tša

Magodimong. “Maswao a a tla latela bona ba ba dumelago,” ge
bobedi ba le ka ditumelong.
218 Bonang maatla a le a go phediša a go swana a Modimo a
emetšwe ka go baprofeta ba babedi ba. Eliya le Elisa. Elang
hloko, lentšu la go swana; yo motee wa bona ke go tšeelwa
godimo, yo mongwe ke go ubulelwa godimo. Go tšeelwa godimo
le go ubulelwa godimo. Le a bona? O ile a obulelwa godimo. Re tla
tšeelwa godimo; go tšeelwa godimo le bona, go gahlana le bona
kamoyeng. “Go tšeelwa godimo go kopana le bona kamoyeng.”
219 Elang hloko, nonyana e swanetše go ba le diphego tše pedi, go
ithekga yonamong. A ke nnete? [Phuthego e re, “Amene.”—Mor.]
Eliya o be a le lefego la phetolelo, Eliya. Elisa e be e le lefego la
tsogo. Le a bona? Bobedi bja bona, mmogo, ba emetše bakgethwa
ba ba phelago le bakgethwa ba ba ilego pele.
220 Elelwang, go phedišwa go bona tše di fetilego, digaretene.
Kafao batho ba ba phedišitšwego morago kua go lebelela go feta
garetene le go bona tlase go nako ye; baprofeta bale!
221 Lebelelang Paulo, o rile ka matšatšing a mafelelo batho ba
tla ba bjang, ba dira le go ipitša Bakriste bonabeng. O be a
le moprofeta, a tletše ka maatla a go phediša, o e bonetšepele
e etla go phethega. Re dumela seo. A ga re? [Phuthego e re,
“Amene.”—Mor.] O amogetše maatla a go phediša.
222 Lebelelang maatla a go phediša lehono, a bolellapele dilo,
ntle le tiragalo e tee e fošitšego. Ga go nako e tee a kilego a
palelwa. Maatla a go phediša; e sego maatla a motho; maatla
a Modimo. Maatla, peeletšo ya Paseka, Jesu yo a tsogilego a
rometšego morago peeletšo, go re kgonthišetša gore re šetše re
phedišitšwe le Yena.
223 Elang hloko. Le elelwa puku ye nnyane, Banna ba Kgwebo
mo.GoLebelela Go FetaGaretene YaNako?Ke thoma go tšofala,
go tseba matšatši a ka a ba makopanakopana. Ka kgonthe
ke ba…
224 Ke bapadile seripa se sennyane seo bona bahumagadi ba
se opetšego lebakana la go feta. Ke bile le yona e ka ba
lesomeseswai, mengwaga ye masomepedi bjale. Ke Nyaka Go
Bolela Go E Fetša, Morena. Gomme go ya ntle kua le go rapela,
ka gonamaatla a le a go phediša a a tla. Ke khutšitše. Ke lebeletše
godimo Kua. Ke re, “Lebelelang mošola.”
225 Ke elelwa mosong wola, ge ke ubutšwe go feta. Gomme
mosadi wa ka, a dutšego morago kua, o be a robetše malaong
a tee le nna mosong woo. Ke ile ka phagamišetšwa godimo, le go
lebelela godimo. Gomme šole, o robetše. Ke rile, “Ge e ba ke ya
go direla Morena e ka ba eng, bokaone o hlaganele, mošemane.
O fetile masometlhano.” Nako yeo Moya wo Mokgethwa wa
nkubulela kgole, gomme ka lebelela godimo ka Kua. Ke bone
bakgethwa bale, feela ka nnete bjalo ka ge ke eme mo kgauswi le

teske ye, le Puku ye kgethwa ye e robetšego mo, le modiredi wa
Ebangedi.
226 A nkile ka le botša eng kapa eng Leineng la Morena eupša
se se diregilego? Ge ke dirile, ke le nyaka le mpotše ka yona.
Nako le nako, a e bile go phethagala, mo sefaleng? Nako le
nako, a e diregile feela go swana le ge A boletše? [Phuthego e re,
“Amene.”—Mor.] Seo e be e le GORIALOMORENA.
227 Ke be ke eme fale, ka lebelela ka godimo ka nako yeo. Ke
bone masome a dikete atiša ka dikete ba etla, masogana le
basadi, ba kitima, ba akgela matsogo a bona go ntikologa, ba
goelela. Ka lebelela thwi morago le go bona nnamong ke robetše
godimo ga malao. “O Morena, a nke ke lebelele go feta garetene
ya nako.”
228 Ke eng? Ke maatla a go phediša a tla re tšeago go tloga.
Maatla a magolo ale a go phediša. Maatla a go phediša a tla ka
gare go matšatši a a mafelelo.
229 Ke seo ke legomoArizona ka sona, thwi bjale. Go na le batho
ba bantši ba dutše thwi mo, ba be ba eme thwi mo Phoenix,
gomme ba nkwele ke le botša go tšwa go sona sefala se, “GO
RIALOMORENA.” Ke ba bakae ba e elelwago? “Bjale sepela. Se
sengwe se lokela go direga.”
230 Ke bone Barongwa ba šupa ba etla. A kgatišobaka ya Life
e be e se ya e rwala, ge mouwana wa Lona o phaphametše go
kgabaganya thwi mo, dimaele tše masomepedišupa bogodimo,
le dimaele tše masometharo go kgabaganya? A ga se Fred
Sothmann, yo mongwe yo, Gene Norman, bona, ba dutšego
morago kua? Ba be ba eme thwi fao ge bona Barongwa ba šupa ba
tšwelela thwi kua godimo ga thaba. Le šišintše dithaba, dimaele
tikologong, kamokgwawoo. Fao go be go emeBarongwa ba šupa.
Gomme ba lahletše tšhoša ka seatleng sa gago, ba rile, “Eya gae
le go bula Mahuto a a Šupa a filwego.” Gomme šea, sephiri sa
therešo sa lenyalo le tlhalo, le peu ya sephente, le dilo tšohle tše
go lwewago ka tšona. Ke GORIALOMORENA.
231 Ke eng? Maatla a go phediša a etla go Kereke, a Mo dira go
lokela, iri ye yeo re e batamelago.Maatla a go phediša!

OModimo, re thuše goA amogela. Re thuše goA dumela.
232 Le a bona, go no ya le mokgwatebelelo o o tšeago go Wona,
ge eba A ya go go dira botse bjo bo itšego, goba aowa, go le bjalo.
Le a bona? O swanetše go dumela Ao. Ga o A dumele, A ka se go
dire botse botee bja nthathana.
233 Kafao Samuele mokgalabje a bego a eme kua pele ga batho
bale, le go re, “A nkile ka le botša eng kapa eng ka Leina la
Morena eupša se se diregilego? A nkile ka le kgopela tšhelete ya
lena, go phela ka yona?”

“Aowa, eupša re nyaka kgoši, go le bjalo.”

234 Yeo ke tsela ye kereke e lego lehono. Ba nyaka dikgopolo tša
bona beng. Ba ka se fe šedi ya nthathana go wena. Ba sepela thwi
go dikologa. Gabotse, go no laetša,maatla a go phediša ga a fao.
235 “Oo,” o re, “Gabotse, ke boletše ka maleme. Ke tabogile le go
goelela.” Tšeo tšohle ke tše kaone.
236 Eupša ge maatla ale a go phediša a le fao, o tla lemoga.
Go swana le ntšhu ye nnyane yela; yoo ke mmagwe. Leo ke
Lentšu. Leo ke GO RIALO MORENA. Seo ke se Modimo a se
tshepišitšego. Seo ke se se boleletšwegopele. Seo ke tlwa se se
diregilego. Re ka godimo ga morithi ofe kapa ofe wa pelaelo,
kgonagalo ka go tsogo thwi bjale, bakgethwa ba lokela go
tšeelwa godimo ka moyeng.
237 Kafao, Jesu, ka go tlala maatla a a go phediša, o rile, “Ge le
ka senya tempele ye; ye e le tšerego mengwaga ye masomenne, le
naganne, go aga;Ke tla e tsošetša godimo kamatšatši amararo.”
238 Gobaneng? Gobaneng Jesu a kgonne go bolela seo? Ke nyaka
go le botšiša. Gobaneng Jesu a kgonne go bolela selo se sebjalo ka
seo? O tsebile Gore O be a le. Amene. Ke duma ge nka kgona go e
dira e kgomarele. O tsebile O be a le Mang. O tsebile seo, Lentšu
le lengwe le le lengwe, Modimo o ngwadile ka kua ka Yena, O
le phethagaditše. O tsebile O be a le Yena yo Dafida a boletšego
ka yena.
239 A le a tseba le bao Beibele e bolelago ka bona? [Phuthego e
re, “Amene.”—Mor.] A o a tseba leemo la gago le ka go Kriste? Ge
o le ka go Kriste, o sebopiwa se seswa. A o a tseba Lentšu le le no
ba bjalo ka go phela ga letšatši le lengwe le le lengwe, go wena?
Gobaneng, nnete. Ke la gago. O ntšhu. Leo keDijo tša gago.
240 O tsebile seo, ka maatla a Modimo, O be a tla e dira, ka
gobane go be go profitilweO be a tla e dira. Ke ka baka leoA bego
a sa boife go re, “Senyang tempele ye. Ke tla e tsošetša godimo
ka matšatši a mararo, ka gobane Dafida o rile, ‘Nka se tlogele
soulo ya Gagwe ka heleng, ebile Nka se tlogele Mokgethwa wa
Ka yo Motee a bona go bola.’” O tsebile ga go sele e tee ya
mmele wa gagwe e bego e tla bola. Gomme o bola ka go diiri tše
masomešupa pedi. O rile, “Senyang tempele ye. Ke tla e tsošetša
godimo gape, ka go wona matšatši a mararo.” Gobaneng? O be
a tletše maatla ale a go phediša ao a phedišitšego Lentšu le
lengwe le le lengwe. O lebeletše morago gomme o bone Lentšu le
lengwe le le lengwe le Modimo a le ngwadilego ka Yena, gomme
moprofeta o rile O le phethagaditše. O tsebile leo le be le tla
phethagatšwa, le lona.
241 Bjale, a Lentšu le lengwe le le lengwe leo Modimo a
le boletšego, moya wa gago o rile “amene” go Lona, Le
phethagaditšwe ka bophelong bja gago, bjalo kamodumedi?
242 A o swere morago go se sengwe, o re, “Gabotse, kereke ya ka
e ruta go fapana”? Gona hlokomela, nong.

243 Elang hloko. Dintšhu di a dumela. Ga go potšišo, go tšona.
Di a Le dumela. Elang hloko.
244 Bjale, O tsebile e be e tla direga ka gobane Lentšu le rile Le
be le le. Gomme Lentšu le lengwe le le lengwe le ngwadilwego
ka Yena le swanetše go phethagala. O tsebile gore Le be le
ngwadilwe ke maatla a Modimo, ke baprofeta ba bakgethwa bao
ba profetilego gore O be a tla dira bjalo.
245 Gomme seprofeto ga se tsoge sa palelwa. Se ka se kgone.
Lentšu la Modimo le ka se kgone go palelwa. Gomme go
ngwadilwe ka go…ke Moya gore…Gomme bjale, gape, Moya
wo o tsošeditšego Jesu godimo go tšwa bahung, ge O dula ka go
bomotho bja gago, mmele wa gago, gape O tla phediša mmele
wa gago wa go hwa. Ka gona, o thunye, o tšhume, dira e ka ba
eng o ratago, dira motlae ka wona, o kgeile, o gane, dira se o se
ratago. Modimo o tla o tsošetša godimo, ka gore O rile O tla dira.
Gomme mokgethwa yo mongwe le yo mongwe wa Modimo o na
le tshepišo yeo ka go yena, o tseba gore yeo ke Therešo. Kafao, se
boife, ngwanešu, re šetše re le ka go Paseka.
246 Lebelela bjale ka go phetogelo, feela pele re tswalela.
Go fetogela, phetogelo, bohle re emetše kua ka go phetogelo.
Lebelelang se re se bonago lehono. Elang hloko feela se re
se bonago lehono, maatla a Modimo a go phediša. Bohle re
be re le fao. Fao go be go le bakgethwa ba go hwa, ba
emetšwe ka go Moshe; go be go na le tsogo; gomme Jesu Kriste
o tagafaditšwe. Elisa…Moshe, Eliya, le Jesu, bohle ba eme
thabeng; bakgethwa ba go hwa, bakgethwa ba go hlatlošwa;
gomme Jesu o tagafaditšwe. Oo, nna!
247 Gabotse, o re…Ke kwele mothaka a bolela. Ba tla re, “Lena
batho, gobaneng, ge o bile le mohuta wo wa maatla, o swanetše
go ya ntle gomme o botše batho seo o kgonago go se dira.” Seo a
se be kgole go tloga go Mokriste wa kgonthe, go bolela selo sa go
swana le seo. Le a bona?Nnete, ga re tleleimemaatla. Go…
248 Eupša re dira selo se tee. Ge ba lebeletše tikologong, ka
maatla ohle a godimo ga bona, “Ba bone Jesu feela.” Gomme
wa kgonthe, modumedi wa therešo ga a tshwenyege ge eba o
thekga kereke ya leina, goba ga go selo ka yona. O nyaka feela
selo se tee, go wena go bona Kriste yola a tagafaditšwe, go
dira phapano e ka ba efe. Bja kgonthe, bja therešo boitemogelo
bja Thaba ya Phetogelo bo tagafatša Jesu Kriste a nnoši. Ga
se bja tagafatša Moshe, ga se bja tagafatša Eliya, ga se ba ke
ba itagafatša bonabeng, ga se bja tagafatša selo gape, eupša ba
boneKriste yo a tagafaditšwego. Gommemodumedi ofe kapa ofe
wa therešo, ke se se lego ka pelong ya gagwe, go tagafatša Jesu
Kriste. Ke se a lekago go dira batho go se bona.
249 E sego go re, “Gabotse, ge o ka tla go tšoena dihlopha tša
rena, ge o ka tla go dira se goba go dira seo.” Oo, o se dire seo. O
se dire seo.

250 Bona Lentšu la Modimo, e lego Kriste, a godišitšwe; le go
phethagatša tshepišo ya letšatši le, ka go iri ye kgolo ye ya tsogo.
Elang hloko. Gomme e ba ba thabo, go tseba gore re na le Yena,
nama ya nama ya Gagwe, le lerapo la marapo a Gagwe. A thabo!
Seo ke selo se nnoši se modumedi wa kgonthe a tshwenyegago
ka sona.
251 Ga ba tshwenyege ka kereke ya leina. Ga ba tshwenyege
ka mokgatlo. Ga ba tshwenyege ka se basadi ba bangwe ba se
naganago. Ga ba tshwenyege. Ka nnete aowa. Ba ka se dire dilo
tše tšeo…basadi ba bangwe ba ba di dirago. Ba…Banna ba ba
ka se dire tšona dilo. Ba ka se tsekelle le go pepetletša tikologong
le mokgatlo wo mongwe, go tšhaba go bewa ka ntle, le go boifa
ba ka se be le thekethe ya dijo. Ga ba tshwenyege ka tšona dilo.
Ke ditšiebadimo go bona.
252 Go na le tlhologelo e tee feela ya pelo, yeo ke, go bona Jesu
Kriste a tagafaditšwe. Boitshwaro bja bona bo swanetše go ba
le Modimo. E swanetše go ba komangkannna, e sego selo gape,
eupša feela letago la Jesu Kriste. Gomme Jesu ke eng? Lentšu.
A ke nnete? [Phuthego e re, “Amene.”—Mor.] Bjale, elang hloko,
le go bona mokgwa wa Gagwe wa go hlatsela wa go swana, o
netefatša tsogo ya Gagwe. Bjale ke eng? Go bona bophelo bja
gago, ka Lentšu la Gagwe le le tshepišitšwego le A le boletšego,
“O a swana maabane, lehono, le go ya go ile,” go netefatša gore
O sa phela.
253 Ga ke tshwenyege ge mojako wo mongwe le wo mongwe
ka nageng o tswalelelwa nna. Gore, ke nna…Bjalo ka ge ke
boletše, ke be ke le masometlhano tshela, letšatši le lengwe. Nka
no ubulelwa ntle. Ke ka go mengwaga ya tlhaselo ya pelo. Ke
ka go mengwaga yohle ye mengwe ye, le se sengwe le se sengwe
gape. Gabotse, phapano ke eng? Go be go sa dire phapano go nna
ge ke be ke sa le segotlane. Ga go dire phapano ye e itšego bjale,
ke iri efe nomoro ya ka e bitšwago, gomme karata ya ka go tšwa
rakeng. Ga ke tshwenyege ge ba kile ba tseba ke ile ka ke ka
phela lefaseng. Ga e ntire phapano ye e itšego. Ga ba swanela go
ba le digopotšo tše kgolo le meago ye megolo go bolela gore ke
be ke le mo lefaseng.
254 Selo se tee feela ke nyakago ba se tseba, go tseba gore “Jesu
Kriste o a swana maabane, lehono, le go ya go ile.” Gomme ka
pelong ya ka ke swere peeletšo ya Gagwe. Gomme ke a tseba gore
letšatši le lengwe…Le ge, nka no nwelela ka lewatleng. Nka no
bolawa ka Afrika. Ga ke tsebe se se tla diregago go nna. Eupša
selo se tee ke se tsebago, ke swere peeletšo. Haleluya! Lemati
le lengwe le le lengwe le ka tswalelwa. Seo ga se dire phapano
ya nthathana go nna. Ga ke leke go tagafatša monna yo mongwe
goba mokgatlo wo mongwe, le ge e le nnamong, goba e ka ba sefe
sa dihlopha, goba e sego se sengwe gape. Ke nyaka batho ba bone
Jesu Kriste a tsogile go tšwa bahung, gomme Moya wa Gagwe o
a phela. “O a swanamaabane, lehono, le go ya go ile.”

255 Ga go makatše, Jesu o rile, “Se boifeng. Ke nna Yo a bego a
hwile, eupša Ke a phela go ya go ile.”
256 “Ka gore bjale re lopolotšwe ke Yena, gomme re tsogile
le Yena, gomme bjale (e sego re tla) re dutše ka mafelong a
Magodimong le Yena.” Bjale, ge re na le Moya wo ka go rena,
peeletšo, go laetša gore dipelaelo tšohle di phumotšwe. Eng?
Kriste o a phela. E sego nna ke a phela; e sego nna. “Kriste o
phela ka go nna.” E segowena o a phela, eupša Kriste o phela ka
go wena; ka gobane Lentšu la Gagwe la go phela le phela ka go
wena, go laetša gore mekitlana yohle ya Methodist yohle ya lena,
le Baptist, le dikgopolo tša Pentecostal, se sengwe le se sengwe
gape, se phumotšwe. Gomme Jesu Kriste…
257 Go swana le Thabeng ya Phetogelo, baprofeta bohle le
se sengwe le se sengwe ba fedile. Matšatši ohle a Lutheran,
Methodist, Presbyterian, bohle ba lokile, eupša, “Yo ke Morwa
moratwawaKa. Lena leMo kwe,” Lentšu la iri ye, iri yaMahuto.
Ge, diphiri tšohle morago kua, tše di bego di utilwe mengwaga
yohle ye, gomme tšona ke…Phiramiti ye kgolo yela ya nako
e rathilwego go tloga, leswikahlogo, e dirwa go sesefala gore
Naledi ya Dafida e tla dula ka go lefelo la Yona. Gomme Kereke
ye kgolo ya Modimo wa go phela e tla phagamišwa bjalo ka
diphego tša ntšhu, e rwalelwa ntle kamošola go yaLetagong. Ee.
258 Ka gare bjale, ka gare bjale, ka mebeleng ya rena: ka go
bolela ka maleme a maswa; ka go profeta, le ka go bonelapele;
go bea diatla godimo ga balwetši, gomme ba welwa ke maruru;
lefase, go hwa, le dilo tšohle tša lefase. Re fetile go tšwa lehung
go ya Bophelong, gomme bjale re sweremaatla. Haleluya!

Mosong wola wa tsogo,
Ge mahuto a lehu a tla kgaolwa,
Re tla tsoga, (Haleluya!) re tla tsoga. (Amene!)

259 Ga go bodiabolo ba go lekanela ka heleng go re thibela go
e dira. Re beetšwepele ke Modimo go iri ye. Lentšu la Modimo
le iponagatša Lonamong thwi ka rena. Gomme re phela ka
Bogoneng bja Modimo, ka Lentšu tshepišo la Modimo. Ga go
diabolo ka heleng a ka kgonago go ka nthibela go tsoga. Ga go
lemati le a ka le tswalelago ka sefahlegong sa ka, ka mosong
wola. Mahuto a kgaotšwe. Haleluya!
260 Ke lokologile. Ke nna ntšhu. Ga ke sa le ka hokong, eupša
ke lokologile. Ke tsogile go tšwa bahung, go ya ka Bophelong
bjo boswa bja Jesu Kriste. E sego nna ke nnoši, eupša monna
yo mongwe le yo mongwe, basadi, mošemane goba mosetsana
a dutšego mo, a tladitšwego ka go Moya wola wa Modimo, ke
sebopša se seswa ka go Kriste. Gomme o ntšhu.
261 Re a phela, lehono, le go ipshina ka tsogo go ya go ile. Ka
gobane O a phela, re a phela, le rena. Gomme O phela ka go rena,
go re dira re phele. Gomme Moya wo o Mo tsošitšego go tšwa
bahung, o dulago ka go borena, o tla phediša mebele ya rena ya

go hwa, ka go Paseka ye kgolo yela ya Gosafelego. Letago go
Modimo!
262 Oo, tšea lefase, tšea eng kapa eng o nyakago, eupša mphe
Jesu. Amene. Ke aMo rata. Yena ke lefase lohle, go nna.
263 Gomme ka gobane o karolo ya Gagwe, ke nna karolo ya
gago, gomme wena o karolo ya ka. Gomme, mmogo, re karolo
ya Gagwe.
264 Oo, Mokriste, a sebakabotse se re nago naso! Re na le
dibakabotse tše Mokgethwa Paulo a sego a ke a lora go ba natšo.
Re na le dibakabotse Henoge, le Eliya, le bona bohle ba sego ba
ke ba ba natšo, dibakabotse tše re nago natšo bjale.
265 Gomme go na le nku e tee ye nnyane ntle mošola felotsoko,
gommeA ka se kgotsofale go fihla yomotee yola a etla ka šakeng.
Ka thušo ya Modimo, le ka pono, le GO RIALO MORENA, ke
bowa mošwamawatle. Nku ye nnyane yela ya mafelelo e ka no
ba ye ntsho tlase kua, bakeng sa tšohle ke di tsebago, moo ebile
ba sa naganego gore ba na le soulo. Eupša Modimo o tseba go
fapana. Ke ya go nyaka go fihla letšatši la mafelelo la bophelo
bja ka, go hwetša e tee yeo, kae kapa kae e lego.
266 Ke a holofela ga se ka tsoge ka kgopiša e ka mang wa baena
ba ka go bolela dilo tše tša go se šišinyege. Ke…E sego ga
ke nyake le ye kerekeng. Nnete, ke nyaka le ye kerekeng. Eya
kerekeng kae kapa kae o yago. Eupša se no dumela yeo go ba
kholofelo ya gago, wa re, “Gabotse, ke nna wa ye, goba ke nna
wa yeo.” Oo, ngwanešu, kgaetšedi, eba wa Kriste. Eya kerekeng,
eupša eba wa Kriste. Amene.
267 A nke yeo—a nke yeo kgonagalo, ge yeo e se ka go wena,
e go phediše thwi bjale go ya Bophelong. A o ka se no Bo
amogela bjale?
268 Kamora ye e tletše ka Wona. Ke A kwa gohle godimo ga ka.
Ke a tseba Amo,maatla aModimo,Mmoni yomogolo wa dipono,
Mmolellapele yomogolo yo a ka kgonago go bolela dilo gomme se
ka se tsoge sa palelwa, Yo mogolo a ka kgonago go bolela gomme
ga go motho a ka kgonago go re ke “aowa,” Monna a ka bulago
gomme ga go motho a ka tswalelago. Yo a bego a hwile bjale o
a phela, le go phela, lehono, mo ka Phoenix, o sepela gare ga
matšoba matswalwa ka boswa.
269 Ga go makatše, ka mosong wola wa Paseka marotholodi a
megokgo ye mennyane ya phoka a be a robetše godimo ga lerama
le lengwe le le lengwe la lili le rosa ye nngwe le ye nngwe.
Gobaneng? E tsebile e be e tlišitšwe godimo go kgabola mobu,
gomme felotsoko go na le go khukhuša ga letšoba ga Gosafelego.
Go tla tšea lefelo la lona letšatši le lengwe. Yeo ke nnete.
270 Ga go makatše, megokgo ya lethabo e kgona go kitima go
theoga marama a rena. Ga go makatše, dipelo tša rena di a tlola
le go šikinyega ge re kgona go ikwela maatla a go fetola a etla ka

maphelong a rena le go re tlatša, ebile le go re dira re bolele ka
leleme le le tšwago Legodimong.
271 Re phedišeditšwe godimo kudu ka go Bogona bjaGagwe kua,
go profeta, go bonelapele, go bolellapele, gomme se sengwe le se
sengwe se itia go phethagala le Lentšu. Ge se profeta go fapana
le Leo, le se se dumela. Eupša ge se na le Lentšu, Le šetše le rile,
“GO RIALOMORENA.”
272 “Se boife. Ke nna Yo a bego a hwile, gomme ke a phela go ya
go ile.” Seo ke setswalelo sa Modimo sa Paseka se se tswalelago
letere ye nngwe le ye nngwe ya Lentšu le ka pelong ya gago.
Setswalelo ke eng? “Le diepistola tše di ngwadilwego, di balwa
ke batho bohle.” Le tseba seo. Eupša ge Modimo a go tleleimile,
O go tswaletše ka setswalelo sa Paseka, gore o tsogile le Kriste,
gomme o sebopša se seswa.
273 Ge o se wa tswalellwa mosong wo, dira bjalo ge re inamiša
dihlogo tša rena.
274 [Ngwanešu o thoma go bolela ka leleme le lengwe. Ga go selo
godimo ga theipi—Mor.]…Morena. Le kwa seo? [Phuthego e re,
“Amene.”]
275 Naganang bjale, ka dihlogo tša lena di inamile. Baroma 8:11,
“Ge go le bjalo gore Moya wo o tsošeditšego Kriste godimo go
tšwa bahung o le ka go lena, gape O tla phediša mebele ya lena
ya go hwa.”
276 Re ka lebelela pele go eng, batho? Go šetše eng? Lebelelang
Formosa le lefase lohle. Gomme dimesaele tša athomo le se
sengwe le se sengwe di no ba komana go ratha lefase, gomme go
no tšhoga bjalo, le go boifa, le go goelela. Gomme baekiši ba ba
mobi ba ya pele, ntle kua, go no bolela mehuta yohle ya metlae,
go no swana le mošemane yo monnyane a eya go kgabola serapa
sa mabitla, a letša molodi bošego, a leka go dira batho go dumela
gore se sengwe le se sengwe se gabotse. Le se ke la forwa. Go Tla
ga Morena go batametše.
277 Le a lemoga, letšatši le lengwe, mothei wa dihlapi o tlile
godimo gomme a mpotša, re dutše tlase mošola ka go kou, yeo,
mohuta wo mongwe wa ntlha ya makgwakgwa go sengwe se
sengwe tlase mo. Le ka fao, gore, kgale pele tšhišinyego ya lefase
ye ya go šikinya godimo ka Greece, dihlapi tšohle tšeo ga mehla
di jago e ka ba ka nako yeo ya moso, ga se tša ke di eja. E be e le
eng? Di be di se bokagodimo. Lekga la bobedi e diregile, selo sa
go swana se diregile. O tsebile nako yeo se sengwe se ya go direga.
Tšona dihlapi di be di sa je nako yeo.
278 Gomme dinonyanawatle tšohle le dilo tše di jago hlapi, tša
tlogela go ja. Ka leselaphutiana leo mosong, ke nako ya ge di eja.
Di be di nno dula godimo ga leši, di ile kgole go tloga maribeng le
dilo. Ka gore, feela mo metsotsong e se mekae, bolele bja lewatle
bja thoma go belela godimo ka ntle ga lefase, go tloga bofase bja
lewatle. Le a bona? Dihlapi di e tsebile pele e direga.

279 Ge ke ile ka India, ke badile lephepha, le rile, “Tšhišinyego ya
lefase e swanetše go be e fedile.” Lebaka la matšatši, dinonyana
tše nnyane ga se tša ke tša bowa morago go dihlaga tša tšona ka
maswikeng. Dikgomo ga se tša ke tša ema tikologong ya boširelo
ka tlase…ka morithing, ka go phišo ya letšatši. Dinku di eme
thwi ntle ka bogareng bja lešoka, di itshamile e tee go ye nngwe.
Di be di sa ye godimo tikologong ya wona maswika, matšatši a
mabedi goba amararo pele tšhišinyego ya lefase e direga.
280 Gobaneng? Tšona dinku di e tsebile. Di tsebile se sengwe se
be se eya go direga. Dinonyanawatle tšela di tsebile se sengwe se
be se eya go direga. Dinonyana tšela di tsebile se sengwe se be se
eya go direga. Dihlapi tšela di tsebile se sengwe se be se eya go
direga. Ke Modimo wa go swana a hlahletšego diphoofolo tšela
go ya ka arekeng.
281 A ga le kgone go bona, batho ba go tlala ka Moya, se sengwe
se lokela go direga? Le se ke la lebelela se sengwe se se segolo se
setona sa tšekelele se swiela; e sego selo eupša go Tla ga Morena
Jesu. Elelwang, e nong go elelwaMantšu le tshepišo yaMorena.
282 A o ka se tle pele ka gare thwi ka pela? Eya kgole go tloga go
wonamaboto amagolo. Tsogo e kgauswi e batametše bjale. Ge go
na le yo mongwe mo a sa tsebego gore ba tla ya ka tsogong yela,
le go se be le nnete gore ba na le maatla ale a tsogo a khutšitše
ka go bona!
283 Le ge diboko tša letlalo di o senya, le ge pomo ya athomo
e ka thunya thwi ka gare ga gago, e ka se tsoge ya senya ale a
go phediša, maatla a tsogo. Aowa, aowa. Kgaetšedi, ngwanešu,
leina la gago le bohlokwa le beilwe godimo ga Puku ya Bophelo
ya Kwana godimo ka mošola. Ga go motho a ka kgonago go le
phumula. Ga go metswako ya go phumula ya go lekanela, ka go
lefase, go phumula leina la gago go tšwa go PukuMola mooMadi
a Gagwe a le tlišitšego.
284 Ge o se na le nnete ya seo, o se ke—o se ke wa leka mahlatse
go lona bjale. Le a bona? O ka no leka mahlatse go kitima go
kgabola lepheko felotsoko gomme wa se bolawe, eupša ga o ye
go kitima go kgabola lepheko le. Aowa, aowa. O ya go le hwetša.
Ga wa swanela go dira. Go na le lebone le lehubedu le a pekenya
bjale. Feta ka thoko, feta ka thoko dikgopolo tša gago mong, feta
ka thoko dilo tša lefase.
285 Etla. A re tsošwe mmogo ka go nako ye botse ye ya Paseka,
keteko ye kgolo ya Paseka. A o ka kgona go e keteka ka pelong
ya gago beke ye? Ge o ka se kgone, a o ka no phagamišetša seatla
sa gago go Modimo?
286 E re, “Modimo, ga ke na le nnete ya yona. Ga ke tsebe ge
eba nka kgona go no dira tšeo tšohle goba aowa. A O ka nthuša?
Ke ya go phagamišetša seatla sa ka go Wena, Morena. Nthuše.”
Modimo a go šegofatše. Modimo a go šegofatše. Seo ke se sebotse.
“Ke—ke—ke a Go nyaka, Morena. Nthuše. Ke——ke nyaka—ke

nyaka go phagamišwa. Ke—ke nyaka go ba. Ke nyaka go ba le
kgonagalo thwi bjale. Ke nyaka go tseba gore go lokile. Ke nyaka
go tseba gore go lokile, Morena. Ke a tseba, nka se kgone go dira
phoš-…” Ga o nyake phošo nako ye. Ga e ye go ba…go ya go
ba thari kudu. Bjale ke letšatši. Nna! Bjale ke letšatši. O se ke
wa leta.
287 E sego telele go fetile, ke be ke rera. Go be go le mokgalabje
wa lekhalate a tla kua ka morago ga moago, o kopane le nna.
O rile, a re, “Moruti, ke nyaka go go botša. Ke re o a rereša.” O
rile, “Ke šetše ke buditše Morena, nako ye telele ya go feta, ke
nyaka thekethe ya ka ka seatlaeng sa ka mosong wola. Ke nyaka
go tseba gore e swailwe gabotse.” O rile, “E ya go ba bothata bjo
bontši tlase kua nokeng.” O rile, “Ke—ke—ke tla tlase, nokeng
yela.” O rile, “Ga—ga ke nyake bothata kua. Ke nyaka go bo dira
bo otlollwe godimo mo.” Ke nnete.
288 A o na le bisa ya gago? Ge o se na le bisa ya gago…O ka no
ba le lengwalo la mosepelo, eupša, ge o se na le bisa ya gago, o ka
se kgone go tsena Nageng. O tseba seo. A o na le se sengwe le se
sengwe se lokile? Ge se se, thwi bjale ke nako go e dira.
289 Se boife, ge o tšhogile nthathana gannyane. Bjale, go na le
mohlomongwe e ka ba diatla tše lekgolo di ile godimo ka mo.
Kafao ge o tšhogile nthathana gannyane, bjale a re no e rarolla.
290 Bjale, ke a tseba re na le ditsela tša go fapana. Banna ba
bangwe ba re, “Etla godimo, a nke ke šišinye seatla sa gago.” Ba
bangwe ba re, “Etla godimo, khunama aletareng.” Bjale, tšona
di lokile. Ga ke na le lentšu le tee go bolela kgahlanong le yona,
le gatee, ga go selo, eng kapa eng ba tla e bolelago.
291 Eupša a ke no le botša tsela ya ka. “Ba bantši ba ba
dumetšego, ba bantši…” Go tla aletareng go ka se dire o
dumele. Go šišinya diatla le modiredi go ka se go dire o dumele.
Eupša ge o biditšwe ke Modimo, gomme o le ntšhu, sa mathomo,
feela kgoeletšo e a go botša. O tla dumela. Ge ka nnete o e dumela,
ke ya go rapela le wena.
292 A o ka kgona go eleletša ka ntšhu ye nnyane yela e dula ka
go ntlopolokelo yela botelele bjo bo itšego? Aowa, aowa. Huh-
huh. Aowa. Se dule mo botelele bjo bo itšego, mogwera. A re—a
re hlatloge bjale. MogauwaModimo omo go e dira.
293 Tate waMagodimo, re a lemoga gore re tla tlase go leba go iri
ya go tswalela. Ga re ne botelele kudu go bamobjale. E sego bjalo
ka lebaka la rena, eupša ka nako. Re a dumela go na le batho ba
baswa ba bantši ba dutše mo, ba tla be ba phela ge se se direga.
Se ka no direga go le bjalo lehono. Ga re tsebe motsotso goba
iri. Eupša, Morena, O re boditše, “Ge le bona dilo tše di direga,”
gomme di be di direga bjale nako ye telele.
294 Re a tseba re tsela go fela, go ya ka borasaense. Ye tshela,
mengwaga ye šupa ya go feta, re be re le metsotso ye meraro go

ya bošegogare. Ga re tsebe ke nako ye kae e lego, e rotla go ya
pele, eupša re a tseba re thwi moo.
295 O Modimo, go ba le netefatšo: go bona gore pelo ya rena e
feleletša tshepišo ye nngwe le ye nngwe ya Modimo ka “amene,”
go bona gore Moya Wonamong, wo o tlago ka go rena, o phediša
borena.
296 Modimo, dira baena ba ka ba bone seo, mosong wo. Dira
baena ba ka ba bone seo, gore Moya wola o tla ka gare le go
phediša Lentšu. Dira dikgaetšedi tša ka go bona selo sa go swana,
Morena. Gomme ka gona, ge ba bona se sengwe se se ka se ba
dirego go phedišwa go Lentšu lela, O Modimo, a nke ba go fediše
thwi ka pela. E fe, Tate. Yohle e ka diatleng tša Gago bjale. Ke a
tseba ke paletšwe ka go dilo tše ntši, le go tšwelapele go palelwa,
eupša, Morena, ke dirile tšohle ke tsebago mokgwa wa go dira.
Bjale ke ka diatleng tša Gago. Ke ba Gago. Ka go la Jesu Leina,
ba amogele, Tate.
297 Bjale go lena le lego mo le ba le hlokago phodišo ya mmele
wa gago. Ke badumedi ba bakae ba lego mo? Phagamiša seatla
sa gago. “Ke nna modumedi, bokgole bjo ke tsebago pelo ya ka.”
Ke ba bakae ba swerego? Le a tseba, ka godimo ga morithi wa
pelaelo, gore ka pelong ya gago, thwi bjale, o tsogile go tšwa
bahung? Le a tseba? Oo, nna! Go tla direga eng ka kopanong
go swana le ye gona? Ke a tseba ke thari, eupša go ka direga
eng thwi bjale? E no nagana ka se se ka diregago. Kgonagalo
e robetše thwi ka go wena. Le a bona? Wena, ka seatla sa gago
godimo, o tšere go swana—go swana le keno, go Modimo, gore,
“Ke a tseba se sengwe se diregile go nna. Nka no se be thwi mo
ke swanetšego go ba.”
298 Ebile le nna ga ke gona. Aowa, mohlomphegi. Ke ditsela
telele go tloga mo ke swanetšego go ba. Eupša ke tseba selo se tee
se, ke fetile go tšwa lehung go ya Bophelong. Ke a tseba se sengwe
se diregile go nna. Bontši…E sego bjalo ka mokgalabje bjale,
eupša yementši, mengwaga yementši ya go feta, se diregile.
299 Gomme ke a tseba, letšatši lela ge ke sepeletše ka bookelong
bjola, ge ke bile le tlhohlo kgolo ya ka. Ke bone mosadi wa ka a
ehwa; nna ke be ke bitša bophelo bja gagwe. “Gomme ke dirile
eng eupša go ema khoneng ya mokgotha le go rera, le go rapelela
balwetši?”

Gomme ka gona Sathane o rile, “Gabotse, A ka se arabe
thapelo ya gago.”
300 Ke mmone a ehwa, eupša ke a tseba gore ka go yena go be go
le maatla ale a tsogo.Wonamarapo a tla tsoga gape.
301 Ke bone lesea la ka le lennyane le robetše fale. Gomme ke
beile seatla sa ka godimo, ka re, “Modimo, o se kewa le tšea.”
302 Go bonala o ka re O gogetše garetene fase, le go re, “Ebile
Nka se go kwe gape.”

303 Sathane o rile, “Šeo. Lentšu letee feela…” O tsebile
bokaone kudu go feta go mpotša gore go be go se Modimo,
gobane ke tsebile seo. Eupša o rile Yena ga a nthate, Yena
ga a ntlhokomele. Le a bona? Selo se sengwe le se sengwe
sa go kwagala, o rile, “O no ba lesogana, efela mengwaga ye
masomepedi bogolo. Kua go robetše mosadi wa gago o robetše
tlase mo ka bolotabahu. Gomme lesea la gago šele le ya kua.
Gomme—gomme feela…O rile O be a le Mofodiši yo mogolo,
gomme Ke sohle se. Gomme, lebelela, O dira eng? Lentšu letee,
ebile O be a se a swanela go le bolela, go no lebelela fase kua le
go re. Go no kgothula hlogo ya Gagwe, ke sohle se tla diregago,
gomme le tla fola. Eupša, o a bona, Yena ga a go rate. Yena ga
a tshwenyege ka wena. O dumelela lesea la gago go hwa thwi
kua bjale, ebile o gana go kwa thapelo ya gago ka go iri ye ya
leswiswi.”
304 Se sengwe le se sengwe a se boletšego e be e le therešo go
felela. “Kafao o dirile eng? O šoma letšatši lohle botelele, go fihla
o sa kgone go emelela. Gomme ka gona o dula godimo bošego
bjohle, go fihla ka ya lesomepedi le iri ya pele. O ema dikhoneng
tša mekgotha, o a rera. O dira dipitšo go ya bookelong. Go no tla
ka gare le go dula fase, setulo, o dula fale le go robala iri goba tše
pedi, gomme o ya morago mošomong gape. Bošego bja go latela,
selo sa go swana. Gomme ke wena yo, o ka ba masomepedi tee,
masomepedi pedi a mengwaga bogolo. Mogwera yo mongwe le
yo mongwe, mohumagadi yo mongwe le yo mongwe yo moswa,
lesogana le lengwe le le lengwe le o kilego wa amana le lona, le
go beditše mokerenko wa go hlanya. O dirile eng? O dirile lešilo
go tšwa go wenamong. A ga o e bone?” Ke be ke šetše ke loketše
go dumelelana le yena.
305 Gomme se Sengwe fase ka go nna, ao e be e le maatla ale a
go phediša. Ke rile “Morena o file, gomme Morena o tšere. A go
retwe Leina la Morena.”

Ge dikholofelo tšohle tša ka di široga.
Gona Ke kholofelo yohle ya ka le go dula.
Ka gore go Kriste, yena…
[Ga go selo godimo ga theipi—Mor.]…
kwenamohlaba.

Oo, O tla tla ka segalo sa phenyo,
Gona a nke gona ke be ka go—ka go Yena ke
hwetšwe,

Phuthetšwe ka go diaparo tša toko ya Gagwe.
306 E sego ka go tša ka mong; ga ke ne le ge e ka ba. Tša ka ke
tšhila, maratha a ditšhila. Ke tla hloya go leka go ya Legodimong
godimo ga thero ya ka. Ke hloya go leka go ya Legodimong
godimo ga dipono tša ka. Ke ya Legodimong ka gobane ke swere
mogau wa Gagwe ka pelong ya ka. Mogau wa Gagwe, ke ka baka
leo ke yago. Ke ka mokgwa wo re yago.

307 Oo, mogwera, o karolo ya Mmele wo. Le bana ba bannyane
ba Modimo. Bjale, ke bolela se go aga kholofelo ya lena. Ge le
hweditše…
308 Ge ke hweditše go ratwa ke lena, ke le boditše Therešo…
Gomme se ke le boditšego, ke—ke moprofeta o rile, mengwaga
ya go feta. E sego ke itira moprofeta wa Gagwe nnamong. Aowa,
mohlomphegi. Eupša ke le botša Therešo. A O kile a bolela e ka
ba eng eupša se e bego e le therešo? Ke le tsebile bjale lebaka la
mengwaga ye masomepedi le metšo, mo ka Phoenix, ge e sale ka
pina yela, Ke Tla Rata Go Bolela Go E Fetša Le Yena, godimo
ka go kereke ya Ngwanešu Outlaw, ke a dumela e be e le, le
Ngwanešu Garcia. A nkile ka le botša eng kapa eng ka Leina
la Morena eupša se se diregilego?
309 Elelwang, go na le kholofelo e tee feela. Hwetšang maatla a
a go phediša. A tla le swara. Ge se sengwe le se sengwe gape se
široga, A tla le swara.
310 Ba bangwe ba bona ba rile, “A o bolokile bodumedi bja gago,
Ngwanešu Branham?”

Ke rile, “Aowa. Bo mpolokile.”
311 Bo a mpoloka. Ga ke bo boloke. Ga se ge eba ke swareletše,
goba aowa. Ke ge eba O be a swareletše, goba aowa. Yena ke se
se ntshwareletšego.
312 O be a se a swanela go dira. Barongwa ba be ba beilwe ka
go mohlare wo mongwe le wo mongwe, ba rile, “E no goga go
tlemolla menwana ya gago. E no šupa; ga wa swanela go e tšea
go tloga sefapanong. E no šupamonwanawa gago, gomme bogela
eng.” Le a bona, sehlopha sela sa go kwera. Eupša ge A ka be a
dirile seo, nkabe ke se ka ba le bopaki bjo lehono; le ka be le se
nabjo. Eupša ka gobane O dutše sefapanong, O swere kua, ke ka
baka leo ke swara le Yena.

Godimo ga Kriste, Leswika la go kgwahla, ke
a ema;

Mafelo a mangwe ohle ke kwenamohlaba.
313 Bjale, ge o babja, a le ka beana diatla yo motee godimo ga yo
mongwe. A re rapeleng. E no bea diatla godimo ga yo mongwe
kgauswi le wena. Ga go kgathale gore phošo ke eng ka wena,
eba le tumelo bjale. Ge nkile ka le botša Therešo, ke a le botša
bjale. Le a bona? Jesu o rile, “Maswao a a tla ba latela bona ba ba
dumelago.” Gomme le badumedi, le sa tšwa go phagamiša diatla
tša lena. Se belaeleng. Go na lemothowa go šokišawa go tlaišega
yo o nago diatla tša gago godimo ga gagwe. Yo mongwe o na le
diatla tša bona godimo ga gago.
314 Elelwang maatla ale a go phediša, maatla ale a tsošeditšego
Jesu godimo go tšwa lebitleng. Bjale o na le tumelo ka go se o
nago naso ka go wa gago—ka go wa gago mmele mong. E ya go
thuša motho yola yo o nago diatla tša gago godimo ga gagwe.

“Ge O dula ka go lena, O tla phediša le yona mebele ya lena ya
go hwa.”
315 Morategi Modimo, bjalo ka ge ke eme mo mosong wo, go
batamela nako ya sekgalela, mme e ka bago ka iri ye letšatši ge
Jesu a goeleditše, “Modimo wa Ka, Modimo wa Ka, gobaneng
O Ntlogetše? Ke nyorilwe.” Ga go makatše, moprofeta o e
bonetšepele, gomme re, “Marapo wohle a Ka, a Ntsepeletše.
Ba hlabile diatla tša Ka le maoto a Ka.” “Eupša O badilwe
le basenyi. Eupša O gobaditšwe bakeng sa masenyi a rena. O
tlapirigantšwe ka baka la makgopo a rena. Tsholo ya khutšo ya
rena e be e le godimo ga Gagwe, gomme ka megogoma ya Gagwe
re fodile.” Re tleleima yeo,mosongwo,Modimo. Re tleleima yeo.
316 Ka mosong wa tsogo ye, elang hloko, Therešo ye ya go
hlatselwa ke e boletše, Morena, go tšwa go Lentšu la Gago, ka
go Bogona bja Modimo. Yena ke Moahlodi, gomme re dihlatse
gore O re lopolotše. Gomme ka go rena go robetše, ka mogau wa
Modimo, maatla ale a go tsoša. Gomme bagwera ba rena ba a
babja, yoo diatla di beilwego godimo ga gagwe.
317 O Modimo, re hlohla diabolo, bogareng bja tumelo ya rena
mosong wo, ka diatla di beilwe godimo ga batho, gomme nna ka
diatla tša ka di otlolotšwe bokagodimo ga batho. A nke bolwetši
bjo bongwe le bjo bongwe, tlaišo ye nngwe le ye nngwe e lekago
go swara batho, ka bogoneng bja Therešo ye e hlatsetšwego, bo
tšwele ntle. Leineng la Jesu Kriste, a nke batho ba ba dirwe go
lokologa lehono. Gore, Beibele, Mantšu a Modimo wa rena a rile,
“Ge ba bea diatla tša bona godimo ga balwetši, ba tla welwa ke
maruru.” Gomme diatla tša rena di bile godimo ka moyeng, go
lebanya go Wena, Modimo.
318 Bjalo ka ge semela se sengwe le se sengwe sa lefase se enwa
mo mothopong wa Gago, gomme nnete bjalo ka ge semela seo,
seo se nontšhitšwego, se enwa go tšwa mothopong wa Gago, se
thoma go agega godimo. Se thoma go gola. Lehlaka la lebele,
letšoba, e ka ba eng ye e nwago ka mothopong wa Gago, e golela
godimo go leba go Wena.
319 Gomme mosong wo, re godile, diintšhi, Morena. Re kgona
go fihla godimo godimodimo. Re nwa mo mothopong wa Gago.
Ke rena dibopša tša Gago, ka maatla a tsogo ka gare ga rena,
Morena. Gomme re a rapela gore O tla kwa thapelo ya rena
bakeng sa banešu le dikgaetšedi tša rena. Gomme a nke tlaišo
ye nngwe le ye nngwe, ye e šitišago batho baratwa ba ba lego
beng ba maatla a, Morena, ba tlemolle, gore ba kgone go direla
Modimo. Gomme go tla ba gabotse, Morena. Leineng la Jesu
Kriste. Amene.
320 A le aMo dumela? [Phuthego e re, “Amene.”—Mor.] Go tlogela
selo sa go swana le se? O ka kgona bjang go e dira? O swanetše
go no, go lebega o ka re, go no ikgoga wenamong go tloga. A le
ikwela ka tsela yeo? [“Amene.”] Ke—ke—ke…Ekano ba e le nna,

gore nna ke…Eupša ke bile le maikutlo, feela maikutlo a go se
tlwaelege ge ke etla magareng ga batho, mo le dutšego mmogo
ka mokgwa wo. Ke a tseba, felotsoko, go se bonale mo; go no
swana le seyalemoya, thelebišene, e ka ba eng e lego yona, e feta
go kgabola kamora ye; Kriste o ka kamoreng ye. E no nagana,
Molopolodi wa rena! Tony, O mo. Amene.

321 Gomme ke mang a ka thabago kudu go feta batho ba e lego
beng, ka bohlatse bja Beibele bja Lentšu le lengwe le le lengwe
la Modimo le dirwa go bonagala, go bona ebile le Barongwa
le Bosephedi bja Gagwe, bjalo ka ge ba dirile go kgabola ma—
ma mabaka! Gomme mo, Mantšu a baboni, a akanyeditšwe pele
gomme e diregile feela tlwa. Gomme ke rena ba mantšiboeng a
go Tla ga Gagwe. Oo, a nako ya go makatša!

322 Re tla Mmona. Le lengwe la matšatši a, O tla ba mo. Go fihla
ge A etla, a le tla nthapelela? [Phuthego e re, “Amene.”—Mor.] Ke
na le mathata a dikotsi ka pele ga ka. Ke a e tseba. Le a bona?
Gomme ke kopana le bahetene ba ba tla go thunyago, go swana
le go tšea go nwa meetse, gomme o no patelwa. O tla lebaleng la
bona, bodiabolo ba ba tla go hlohlago ka Beibele, feela gabonolo.
Eupša ga se ka ke ka tsoge ka bona nako eupša ge Modimo wa
rena a thopilego phenyo. Ke ya Leineng la Gagwe, Leineng la
Morena Jesu Kriste, kholofelo ya Bophelo bjo Bosafelego, tsogo
le Bophelo. “Yo a phelago gomme a dumela go Nna, le ge a hwile
efela o tla phela. Gomme mang kapa mang a phelago gomme
a dumela ka go Nna a ka se tsoge a hwa.” Ke dumela seo go
ba Lentšu la Modimo la ka Gosafelego. A le dumela go swana?
[“Amene.”] A le tla nthapelela? [“Amene.”] Ke tla le rapelela. A
nkeModimo a re hlokomele go fihla re kopana gape.

323 Bjale a re emeng ka maoto a rena, nakwana feela. (A o na le
se sengwe o nyakago go se bolela?)

A re inamišeng dihlogo tša rena.

324 E tla no se be gabotse go rena go se opele pina ye nnyane ye,
a e tla ba? Elelwang pina ya rena,Ke AMo Rata, a e ka pelong ye
nngwe le ye nngwe? A re nong go e opela. Kgaetšedi, moratwa,
a o ka…Ke nyaka go re, ke leboga go bapala ga gago, le wena,
kgaetšedi. Go lokile.

Ke a Mo rata, ke a Mo rata
Gobane O nthatile pele
Le go reka phološo ya ka
Godimo ga mohlare wa Khalibari.

Bjale re ya go fetola pina.

Tumelo ya ka e lebelela godimo go Wena,
Wena Kwana ya Khalibari,
Mophološi mokgethwa;

Bjale nkwe ge ke rapela,
Oo, tšea go tloša molato wa ka wohle,
Oo, ntumelele go tloga letšatši le
Go ba wa Gago go felela!

325 A yeo ga e dire se sengwe go wena? Ke ka bakae ba ratago
pelo yela ya kgonthe…Ke—ke—ke rata dipina tša mogobo.
Nnete, ke a dira. Eupša ge le le ka moyeng wa go rapela, a ga
le rate dikoša tšela tše bose tša kgale? Ke a dumela Moya wo
Mokgethwa o sepetše godimo ga Eddie Perronet le bona ba ba
ngwadilego dipina tšela tše botse tša kgale. A ga le dumele seo?
Fanny Crosby, ge a be a ngwala.

Se mphete, wa ka, O Mophološi yo boleta.
Ekwa sello sa ka sa go kokobela;
Ge O bitša ba bangwe,
Se mphete kgauswi.

Wena Moela wa khomotšo ya ka yohle,
Go feta bophelo go nna,
Ke na le mang lefaseng ntle le Wena?
Goba mang ka Legodimong eupša Wena?

326 A seo ga se makatše? Seo se re dira go nyaka go opela Ke
A Mo Rata. A ga se dire? [Phuthego e re, “Amene.”—Mor.] Bjale,
ge re opela nako ye, Ke A Mo Rata, a re…Re ratana seng. Ge
re sa ratane seng, gona re ka se kgone go Mo rata. Bjale a re
nong go šikinya seatla seng. E no ema, gomme e no obeletša go
kgabaganya tafola felotsoko, šikinyago diatla, seng sa lena.

Ke…[Ngwanešu Branham o retologa go
tloga go setšeamantšu le go bolela le yo
mongwe—Mor.]…?…

Le go reka phološo ya ka
Godimo ga mohlare wa Khalibari.

A re inamišeng dihlogo tša rena.
327 Re ya go kgopela Ngwanešu Williams, Ngwanešu Williams
yo moswa, go tla mo nakwana feela. Ke ya go mo kgopela ge eba
o tla phatlalatša batheeletši ba ka thapelo.
328 Ke rata Ngwanešu Williams, Mokriste yo moswa, yo ke
naganago ka therešo ke mohlanka wa Kriste, lapa la gagwe le
lennyane. Ke na le kopanelo ye ntši le ba. Gomme bašemane ba
bohlokwa bale ba Moseley le bohle ba bona, re bile mmogo, le
ba bantši ba bagwera baratwa ba ka mo ka Phoenix, bao ke ba
ratago ka pelo ya ka yohle. Ke a nagana, mosong wola ka ponong
yela, O rile, “Bohle ba o kilego wa ba rata, le bohle ba go ratago,
Modimo o go file bona.”
329 Ke a dumela yo mongwe mo o sokologa sebeng sa bona, fase
lebatong, mohumagadi yo moswa o a lla.

A re inamišeng dihlogo tša rena nakwana bakeng sa gagwe.

330 Morategi Modimo, a ke nku ye nnyane yela ye e bego e šetše
ka Phoenix? Ga ke tsebe, Modimo. O a tseba. Eupša, letšatši
le lengwe, e tla ba. Eupša, Tate, yo, ntle le pelaelo, ke yena.
Kafao ke a rapela gore O tla mo thuša, feela bjale. Ka bobose
bula sefero, o re, “Etla, ngwana wa Ka. Etla ka gare go tšwa
go ya go lapiša, tsela ya go lapiša. O be a thitšwa ntle kua ka
leswiswing. Ke tšwela ntle, lehono, go go hwetša. Ke Moya wa
Ka wo o bolelago le wena le go go tliša ka lešakeng bjale.” E fe,
Modimo. A nke mosadi yo moswa yo…feela mo maputlaganong
a ditsela a bophelo mo. “Yo a tla kwago Mantšu a Ka, gomme a
dumele go Yo a Nthomilego, o na le Bophelo bja go se fele.” E
fe, morategi Modimo, go Mokriste yo moswa yo. “Yo a tla tlago
go Nna, Nka se ke le ka mokgwa ofe ka mo lelekela ntle.” Ge
bakgethwa ba eme godimo gamosadi yomoswa, ba rapela.
331 Elelwang, ebile le Paulo, yo a go kgatlwa ka matlapa gampe
kudu mo a bego a ehwa, gomme ge bakgethwa ba be ba eme
godimo le go rapela, bophelo bo tlile morago. Ka gobane, ka
go yona mebele ya bakgethwa bale go be go le maatla ale a go
phediša a a tlišitšego moya wa bophelo morago go Mokgethwa
Paulo. Modimo, e ka kgona ka nnete go rapela thapelo, ya lehu
go tšwa go…goba lehu go tšwa go motho, ka thapelo ya tumelo,
go ya go bophelo. E fe, morategi Modimo.
332 Re šegofatše bjale ge re letetše go Wena. Ka go la Jesu Kriste
Leina, re a rapela.
333 Bjale ka dihlogo tša lena di inamile, ke ya go kgopela
Ngwanešu Williams. 

